
1924 ГЪЭМ И МЭКЪУАУЭГЪУЭ МАЗЭМ И 1 ЛЪАНДЭРЭ КЪЫДОКI

ФИФI ФЫМЫГЪЭПУД, ФИ IЕЙ ФЫМЫГЪЭПЩКIУ

Зыгъэхьэзырар
ЖЬЭКIЭМЫХЪУ 

Маринэщ.

Къуажэ  дэз  Iыхьлы  нэхърэ
- жылэ  и  зырыз  благъэ.

Лъэпкъ Iущыгъэ:

Ди индексыр П 5894

«Адыгэ  псалъэр»
къезыгъэхьхэм

папщIэ

ПщIэ зыхуэтщI ди 
щIэджыкIакIуэхэ!

«Адыгэ псалъэ» га-
зетыр зыIэрыхьэну 
хуейхэм хъыбар фы-
догъащIэ - шы-
щхьэуIум (августым) 
къы щы щIэ дзауэ ар 
къевгъэхьын папщIэ 
Iэ щы щIэвдз хъунущ 
 Урысей пощ тым и дэт-
хэнэ IуэхущIапIэ ми.

Мази 5-м «Адыгэ 
пса лъэ» газетым и 
 уасэр сом 582-рэщ.

Бадзэуэгъуэм и 13,
гъубж

Акъылым зезыгъэужь 
джэгукIэхэм я дунейпсо 
махуэщ

Къэзахъстаным шына-
гъуэншагъэмкIэ и орган-
хэм я лэжьакIуэхэм я ма-
хуэщ

Черногорием и къэралы-
гъуэм и махуэщ. 1878 гъэм 
бадзэуэгъуэм и 13-м Черно-
гориер къэралыгъуэ щхьэ-
хуиту зэрыщытыр Берлин 
конгрессым къилъытащ. 
1941 гъэм бадзэуэгъуэм и 
13-м Черногорием къыщы-
зэрыIэтащ фашизмэм, на-
цизмэм я бий цIыхубэр. А 
Iуэхугъуэхэрщ лъабжьэ хуэ-
хъуар нобэ къэралым ща-
гъэлъапIэ махуэшхуэм.

1697 гъэм Камчаткэ щIы-
налъэр Урысей къэралы-
гъуэм къыхыхьащ.

1728 гъэм урыс хыдзэлI 
Беринг Витус зекIуэ ежьащ. 
Камчаткэм и Iуфэм щы щIи-
дзэри, абы ищхъэрэкIэ 
иунэтIащ. Америкэмрэ Ази-
емрэ яку псы дэжыпIэ зэ-
риIэр Витус къыщихутар а 

Къэзакъхэм я
зэхуэсым ирохьэлIэ

Бадзэуэгъуэм и 9 - 15 махуэхэм Налшык 
къалэ щокIуэкI «Къэ закъ зэкъуэтыныгъэ-2021» 
V евразие форумыр. Ар Iэтауэ къы зэ Iуахащ 
бадзэуэгъуэм и 10-м. Къэзакъ  щIалэгъуалэм я 
форумым и япэ  махуэм зыкърагъэхьэлIащ 
УФ-м и Президентым и полномочнэ лIы кIуэу 
Кавказ Ищхъэрэ федеральнэ щIыналъэм 
щыIэ Чайкэ Юрий,  КъБР-м и Iэтащхьэ КIуэкIуэ 
Казбек, Тэрч  къэзакъыдзэм и атаман Кузне-
цов Виталий, Къэзакъхэм ядэлэжьэнымкIэ 
Синодальнэ  комитетым и унафэщI, Ставропо-
льрэ Невинномысскрэ я митрополит Кирилл, 
Пятигорск рэ Черкесскрэ я архиепископ Фео-
филакт сымэ, нэгъуэщI къулыкъущIэхэм. Къэ-
закъ  форумым хэтщ Урысейм и хэгъэгъу зэмы-
лIэужьыгъуэхэм къикIа щIалэгъуалэу 130-рэ. 

Зэхуэсышхуэм щIидзэн ипэкIэ Чайкэ Юрийрэ 
и гъусэхэмрэ еп лъащ къэзакъ щIалэгъуалэм 
къы зэрагъэпэща гъэлъэгъуэныгъэм. Псоми 
яфIэгъэщIэгъуэнащ «Къэзакъхэм я тхы дэр» 
къепшэкI хъу мультимедийнэ музейр, Тэрч 
къэзакъхэм я ресурснэ центрыр, нэгъуэщI-
хэри. 

Чайкэ Юрийрэ Кузнецов Виталийрэ щIалэ-
гъуалэм епсэлъэ нымкIэ яублащ форумыр. 
Къэ закъ хэм ди къэралым щаубыд увыпIэр, 
псэукIэр, къалэ ныр яубзыхумэ яфIэигъуэу, 
щIалэхэм къулыкъущIэхэм упщIэ хэр иратащ. 
Псалъэм къыдэкIуэу жыпIэмэ, къызэхуэсахэм 
яфIэгъэщIэгъуэнт Тэрч къэзакъыдзэ зэгу хьэ-
ныгъэм Кавказ Ищхъэрэм  кадет къэзакъ 
 корпус къыщызэ Iуихыным епхауэ щыIэ еп-
лъыкIэр, къэралым къы щызэ ра гъэпэщ грант 
зэпеуэхэм унэтIыныгъэ щхьэхуэ хагъэхьэныр 
яфIэигъуэт, кърат ахъшэр къэ закъ хэм я зыу-
жьы ныгъэм трагъэ кIуэ дэн пап щIэ. 

Къызэхуэсахэм щепсалъэм,  Чайкэ къыхи-
гъэщащ езым и лъабжьэр къэзакъхэм я деж 
къызэрыщежьэр. 

- Сэ си адэшхуэр къэзакъ шууи щэм (сотням) 
и Iэтащхьэу щытащ, ар граждан зауэм хэкIуэ-
дащ. Си жагъуэ зэрыхъунщи, сыт хуэдизрэ 
сымылъыхъуами, абы и кхъащхьэр къысхуэ-
гъуэтыжакъым, - жиIащ Чайкэ Юрий. Къэза-
къыр си дежкIэ псалъэ къызэрыгуэкIкъым, си 
 къуэпсми, сщIэт лъыми аращ я  къежьапIэр. 

КИФЩI-м Тэрч къэзакъыдзэ  зэгухьэныгъэм 
кадет къэзакъ корпус къыщызэIуихыным къы-
щытеувыIэм, Президентым и лIыкIуэм жиIащ 
абы теухуауэ УФ-м и Правитель ствэм и Уна-
фэщI Мишустин Ми хаилрэ УФ-м егъэджэны-
гъэмкIэ и министр Кравцов Сергейрэ зэ ре-
псэлъар икIи а Iуэхум ЕсэнтIыгу станицэм и 
гъунэгъуу гек тари 5 зэрыхухахар. Чайкэ жиIащ 
щIалэ 300 хуэдиз зыщIэхуэн кадет корпус зэ-
раухуэнур, ар илъэситIым къриубыдэу яухыну 
зэрамурадыр. ЩIалэгъуалэм защыхуигъазэм, 
абы игъэбелджылащ зэхуэсым и цIэр ауэ сыт-
ми къызэрамыгуп сысар, къэзакъхэр зэкъуэ-
тын, я блэкIар яхъумэурэ къыдэкIуэтей щIэб-
лэр хэкупсэу гъэсэным хущIэкъун зэрыхуейр. 
Ап хуэдэуи дыщIигъуащ къэзакъ зэгухьэны-
гъэхэм зегъэужьыным Урысейм и Президен-
тым гулъытэ хэха зэрыхуищIыр, къэ закъхэм 
ятеухуауэ къэ рал политикэ хэха зэ рекIуэкIыр. 
Абы хохьэ щIэблэр хэкупсэу, псэкупсэ къулеягъ 

АДЫГЕЙ. Урысейм ШынагъуэншагъэмкIэ и Советым  
и секретарь Патрушев Николай Адыгэ Республикэм 
зэIущIэ щригъэкIуэкIащ. Абы хэтащ УФ-м и Президен-
тым и лIыкIуэу Ипщэ федеральнэ щIыналъэм щыIэ 
 Устинов Владимир, хэгъэгухэм я Iэтащхьэхэр, феде-
ральнэ ведомствэхэм я лIыкIуэхэр. 

ЛIЫЩХЬЭХЭР нэхъыщхьэу зытепсэлъыхьар къэралым  
и ипщэ щIыналъэм и экологие шынагъуэншагъэрщ. Абы 
теухуауэ зэIущIэм къыщыпсэлъащ Устинов Владимир икIи 
къыхигъэбелджылыкIащ экологие шынагъуэншагъэм 
 теухуауэ УФ-м и Президентым Iэ зыщIидза стра тегиер 
зэрылажьэр, абы ипкъ иткIэ «Экологие» лъэпкъ проектым 
хиубыдэу ИФЩI-м илъэс кIуам щIыналъэ  программэу 
 36-рэ зэрыщагъэзэщIар, ауэ гугъуехьхэр иджыри зэры-
мымащIэр, 2020 гъэм щIыуэпсым къиша хэщIыныгъэу 
Ипщэ федеральнэ щIыналъэм сом мелард 1,5-рэ зэри -
Iар. 

Патрушев Николай къыхигъэщащ Урысей Федерацэм 
Лъэпкъ шынагъуэншагъэмкIэ и стратегием дыкъэзыу-
хъуреихь дунейр хъумэныр, щIыуэпс хъугъуэфIыгъуэхэр 
зыхуей хуэзэу зехьэныр, нэгъуэщIхэри гулъытэ нэхъыбэ 
зыхуэщIыпхъэхэм ящыщу къызэрыщыхьар. ДызыхэпсэукI 
лъэхъэнэм экологие шынагъуэншагъэр цIыхубэм япэ 
 иригъэщыпхъэ Iуэхугъуэу зэрыщытри дыщIигъуащ. 

Урысей Федерацэм «Ветеринарием и 
IуэхукIэ» и Закон №4979-1-м, 1993 гъэм 
накъыгъэм и 14-м къащтам, «Хьэщ хьэ-
рыIуэ узым земыгъэубгъуным икIи ар 
гъэкIуэдыным хуэгъэзауэ профилактикэ, 
диагностикэ Iуэхухэр зэрырагъэкIуэкI, 
мардэ пыухыкIахэр, къинэмыщI мар-
дэхэр зэрагъэув ветеринарие хабзэхэр 
къэщтэным теухуауэ» Урысей Федера -
цэм Мэкъумэш хозяйствэмкIэ и минис-
терствэм 2020 гъэм щэкIуэгъуэм и 25-м 
къищта унафэ №705-м тету икIи Къэбэр-
дей-Балъкъэр Республикэм Ветерина-
риемкIэ и управленэм и унафэщIым 
№38-03-02-865-м щIэту 2021 гъэм ба-
дзэуэгъуэм и 8-м къигъэхьа тхыгъэм ипкъ 
иткIэ: 

1. «Псэущхьэхэр хьэщхьэрыIуэ узым 
щыхъумэным хуэгъэза мардэ пыухыкIа-
хэр (карантин) Тэрч муниципальнэ щIы-
налъэм хыхьэ Курп Ищхъэрэ къуажэм 
щы гъэувыным и IуэхукIэ» Къэбэрдей- 

Балъкъэр Республикэм и Iэтащхьэм 2021 
гъэм накъыгъэм и 14-м къыдигъэкIа уна-
фэ №58-РГ-м ипкъ иткIэ ягъэува мардэ 
пыухыкIахэр (карантин) щхьэщыхыжын.

2. Къару имыIэжу къэлъытэн «Псэущ-
хьэхэр хьэщхьэрыIуэ узым щыхъу мэ ным 
хуэгъэза мардэ пыухыкIахэр (карантин) 
Тэрч муниципальнэ щIыналъэм хыхьэ 
Курп Ищхъэрэ къуажэм щыгъэувы ным          
и IуэхукIэ» Къэбэрдей-Балъкъэр Рес-
публикэм и Iэтащхьэм 2021 гъэм на-
къыгъэм и 14-м къыдигъэкIа унафэ 
№58-РГ-м.

3. Мы Унафэм къару егъуэт абы Iэ 
щыщIэздза махуэм щегъэжьауэ.

     Къэбэрдей-Балъкъэр Республикэм
     и Iэтащхьэ КIУЭКIУЭ Казбек

Налшык къалэ
2021 гъэм бадзэуэгъуэм и 9-м
№80-РГ

экспедицэрщ. Нэхъ иу жьы-
IуэкIэ абы Беринг и цIэр 
фIащауэ щытащ. 

1830 гъэм Урысейм и им-
ператор Николай Езанэм Iэ 
щIидзащ «IэщIагъэ щрагъэ-
гъуэт еджапIэм теухуауэ» 
уна фэм. Абы щыубзыхуар 
еджапIэ нэхъыщхьэ - 
 иджы п сту Бауман Николай 
и цIэр зэрихьэу Москва дэт 
къэрал техническэ уни-
верситетыр - къызэIухыным 
пыщIа Iуэху хэрт.

1837 гъэм къэрал унафэр 
зыIэщIэлъ инджылыз уна-
гъуэм щыщу Викторие пащ-
тыхь гуащэр япэу Iэпхъуащ 
Букингем уардэунэм.

1882 гъэм Москварэ Пе-
тербургрэ лэжьэн щыщIа-
дзащ япэ телефон станц-
хэм. 

1908 гъэм Лондон IV гъэ-
махуэ Олимп Джэгухэр къы-
щызэIуахащ. Абы япэ дыдэу 
цIыхубзхэри щызэпеуауэ 
щы тащ.

1923 гъэм Лос-Анджелес 
пэмыжыжьэ Маунт-Ли бгы 
нэкIум «Голливуд» псалъэ 
цIэрыIуэр тратхащ.

1930 гъэм Монтевидео 
(Уругвай) къыщызэIуахащ 
фут болымкIэ япэ дунейпсо 
чемпионатыр. Къэрал 13-м 
я командэ къыхэхахэр хэтащ 
абы. Уругвайр абы чемпион 
щыхъуат.

1944 гъэм советыдзэхэм 
Вильнюс къалэр нэмыцэ-
фашист зэрыпхъуакIуэхэм 
къыIэщIагъэкIыжащ.

1955 гъэм СССР-м къы-
щыдэкIащ «Иностранная 
ли тература» журналым и 
япэ номерыр. Хэку зауэш-
хуэм ипэкIэ абы зэреджэу 
щытар «Интернациональ-
ная литература» жиIэущ.

1990 гъэм къызэрагъэпэ-
щащ Урысей Федерацэм и 
Банк нэхъыщхьэр.

Театрымрэ киномрэ я ак-
тёр цIэрыIуэ Пуговкин Ми-
хаил къызэралъхурэ илъэс 
98-рэ ирокъу.

Урысей актёр цIэрыIуэ, 
УФ-м и цIыхубэ артист Но-
виков Борис къызэралъ ху-
рэ илъэс 96-рэ ирокъу.

Хэку зауэшхуэм хахуэу хэ-
та совет тхакIуэ цIэрыIуэ, 
РСФСР-м Горькэм и цIэр 
зэрихьэу щыIа Къэрал сау-
гъэтыр зрата Пикуль Вален-
тин къызэралъхурэ илъэс 
93-рэ ирокъу.

Совет кхъухьлъатэзехуэ-
космонавт, Совет Союзым 
тIэунейрэ и ЛIыхъужь Ели-
сеев Алексей и ныбжьыр 
илъэс 87-рэ ирокъу.

Адыгэ усакIуэ, тхакIуэ, 
журналист, «Адыгэ псалъэ» 
газетым жэуап зыхь и сек-
ретарым и къуэдзэу илъэс 
куэдкIэ лэжьа Брай Адэл-

Тэрч муниципальнэ щIыналъэм хыхьэ Курп Ищхъэрэ къуажэм щагъэувауэ щыта 
мардэ пыухыкIахэр (карантиныр) щхьэщыхыжыным теухуауэ

Къэбэрдей-Балъкъэр Республикэм
и Iэтащхьэм и Унафэ

ябгъэдэлъу, гъэ сэ ныгъэ яхэлъу къэгъэхъун, 
къэрал щIалэгъуалэ политикэм къэзакъ щIа-
лэгъуалэ зэгухьэныгъэхэр жы джэру къыхэшэн 
зэрыхуейр. 

МахуитхукIэ екIуэкIыну фору мым лекцэхэр, 
дерсхэр хэтынущ, къэзакъ хабзэхэмрэ щэнхаб-
зэ  къулеигъэхэмрэ щрагъэлъагъунущ, ап хуэ-
дэуи къезыгъэблэгъа щIы пIэм исхэм я щэн-
хабзэм зыщагъэ гъуэзэну Iэмал яIэнущ. 

- Мыпхуэдэ зэхыхьэхэм щIэныгъэрэ акъылрэ 
щызэвгъэгъуэтмэ, нэгъуэщIхэм я Iуэху бгъэ-
дыхьэкIэр щызэвгъащIэмэ, фэ Iэмал фиIэнущ 
ди зэхуэдэ лэжьыгъэм фи  гуащIэ хэфлъхьэну, 
урысей къэ закъ тхыдэм фыхэлIыфIыхьыну. 
Иджыпсту ди Iуэхухэр кIуэтэнымкIэ къэрал 
 къулыкъущIапIэхэр сэ бэпышхуэ мэхъу. Пса-
лъэм папщIэ, Урысей Федерацэм и Президент 
Путин Владимир Къэзакъ Iуэху хэмкIэ Прези-
дентым деж щыIэ  совет къызэригъэпэщащ. 
Ар хуабжьу сэбэп хъунущ къэзакъхэм я Iулы-
джыр жылагъуэм и пащхьэм къыщы Iэты жы-
нымкIэ, - жиIащ къэ рал Iэтащхьэм и лIыкIуэм 
икIи щIалэгъуалэм ехъуэхъуащ мы  махуэхэр 
гукъинэжу, купщIафIэу зэдагъэкIуэну. 

Налшык и зыужьыныгъэм
топсэлъыхь 

Лэжьыгъэ IуэхукIэ Къэбэрдей-Балъкъэр Рес-
публикэм къэкIуа, УФ-м и Президентым и 
полно мочнэ лIыкIуэу Кавказ Ищхъэрэ феде-
ральнэ щIыналъэм щыIэ Чайкэ Юрий ира-
гъэлъэгъуащ  Налшык федеральнэ мыхьэнэ 
зиIэ и зыгъэпсэхупIэ щIыпIэм зэрыз ра гъэу-
жьыну инвестицэ проект иныр. Абы Чайкэ 
Юрийрэ КIуэкIуэ Казбекрэ я пащхьэм убгъуауэ 
щытепсэлъыхьащ «RTDA» архитектурэ бюром 
и генеральнэ уна фэщI Лепёшкинэ Марие. 
Налшык зыгъэпсэхупIэр хэхауэ яхъумэ щIы-
пIэхэм ящыщщ, абы гектар 363,35-рэ къеубыд. 
А щIыпIэр зыщагъэпсэху, зыщагъэхъуж Iуэху-
щIапIэхэм нэхъ тегъэщIауэ къы зэрызэ ра гъэ-
пэщыжынумрэ щау хуэнухэмрэ щызэпкърыха 
проект гъуэзэджэщ Лепёшкинэм утыку къри-
хьар, абы зэрыжиIамкIэ, проектри, епха дэф-
тэр Iуэхухэри 2021 гъэм и кIэм хьэзыр хъунущ. 
ИтIанэ ар УФ-м «Кавказ Ищхъэрэ федеральнэ 
щIыналъэм и зыу жьыныгъэ» и къэрал програ-
ммэм программэ щхьэхуэу хагъэхьэнурэ 
Iуэхум иужь ихьэнущ. 

Чайкэ Юрий жиIащ проектыр хуабжьу игу 
зэрырихьар. «Кавказыр Урысейм игуу къалъы-
тэмэ, Къэбэрдей-Балъкъэрыр абы и курыхщ, - 
къыхигъэщащ хьэ щIэм. - Мыр укъызэ мып лъэ-
кIыу ипэкIэ ущыкIуэтэн хуей щIыпIэщ - шына-
гъуэншэщ, дахэщ, зыгъэпсэхупIэ рэ зыгъэхъу-
жыпIэкIэ бейщ. Ар туристхэм хуабжьу ягу 
ирохь».

КIуэкIуэ Казбек къэрал Iэтащ хьэм и лIыкIуэм 
фIыщIэ хуищIащ и лэжьыгъэмрэ гулъытэмрэ 
папщIэ. «Къэбэрдей-Балъкъэрым и мыза-
къуэу Кавказ Ищхъэрэ псом и зыужьыныгъэм 
и стратегиер уэ уи фIыщIэкIэ къащта хъуауэ 
лэжьыгъэшхуэ йокIуэкI. Уэ УФ-м и Пра ви-
тельствэм узэрыдэлажьэм  кърикIуэнущ ди 
республикэми  КИФЩI-ми я экономикэм нэхъ 
жыджэру зиужьыныр», - жиIащ КIуэкIуэм. 

Чайкэ жиIащ Кавказ Ищхъэрэр зэримыха-
мэр, и къежьапIэр мы щIыналъэм зэрепхар, 

Чайкэ Юрий Къэбэрдей-Балъкъэрым зыхегъэгъуазэ
абы къы хэкIыу и хэкужь къэкIуэж хуэдэу къы-
зэрилъытэр. «Псоми ди зэ хуэдэ къалэн нэ-
хъыщхьэр Кавказ Ищхъэрэр къэIэтынырщ. 
Хэгъэгу хэм я Iэтащхьэхэм я мурадхэр 
 зрагъэхъулIэнымкIэ дэIэпыкъуэгъу дыхъу-
нырщ», - дыщIигъуащ хьэ щIэм. КъакIуэ ту-
ристхэм я бжыгъэм щыщIэупщIэм, КIуэкIуэм 
жиIащ мы гъэм мин 600 къэкIуэну зэрыт-
ращIыхьар, ар пандемиер къыщемыжьа 2019 
гъэм еплъытмэ - процент 35-кIэ, 2020 «пан-
демие илъэсым» ебгъапщэмэ, процент 70-кIэ 
зэрынэхъыбэр. 

Зэрызэдэлэжьэнур яубзыху 

УФ-м и Президентым и полномочнэ лIыкIуэу 
Кавказ Ищхъэрэ федеральнэ щIыналъэм 
щыIэ Чайкэ Юрийрэ Къэбэрдей-Балъкъэр Рес-
публикэм и Iэтащхьэ КIуэкIуэ Казбекрэ я зэ-
дэлэжьэ ныгъэм щытепсэлъыхьа зэIущIэ щхьэ-
хуэ ирагъэкIуэкIащ. Абыхэм и гугъу ящIащ ди 
хэгъэгум и социально-экономикэ, жылагъуэ-
политикэ зыужьыныгъэхэм. Псом хуэ мыдэу 
хэплъащ мэкъуауэгъуэм и 15-м УФ-м и Пра-
вительствэм и УнафэщI Мишустин Михаил 
 Кавказ Ищхъэрэ федеральнэ щIы налъэм со-
циально-экономикэ зыужьыныгъэмкIэ пра-
вительствэ комиссэм хэтхэм ядригъэкIуэкIа 
зэIущIэм къыщащта унафэхэр гъэзэщIа зэ-
рыхъум. Апхуэдэуи КъБР-м и Iэтащхьэм щIы-
налъэм щыIэ санитар-эпи демиологие щы-
тыкIэр зыхуэдэм хьэщIэр щигъэгъуэзащ. 
 Чайкэ жиIащ вакцинэ зыхегъэлъхьэным иIэ 
 мы хьэнэр цIыхухэм къагу рыгъэIуэнымкIэ рес-
публикэм ще кIуэкI лэжьыгъэр нэхъри щIэ-
гъэхуэбжьэн зэры хуейр. Къапщтэмэ, ди рес-
публикэм ис цIыху мин  90-м вакцинэр зыхра-
гъэIуащ, иджыри махуэ къэс цIыху минитIым 
зыхрагъалъхьэ. Хэгъэгум и щIыналъэ псоми 
вакцинэр цIыхухэм щыхалъхьэ IуэхущIапIэхэр 
яIэщ, здэщымыIэм дохутырхэр макIуэ. 

Чайкэ къыхигъэщащ Къэбэрдей-Балъкъэ-
рым дежкIэ туризмэм зегъэужьыным мыхьэ-
нэшхуэ зэриIэр. 

- Кавказ Ищхъэрэм и зыужьы ныгъэ страте-
гием КъБР-м ифI зыхэлъ Iыхьэ куэд хэтщ, - 
жиIащ КIуэкIуэм. - Ахэр гъащIэм хэпща  хъумэ, 
республикэм къыщыщIагъэкIми, щащIэ 
Iуэхутхьэбзэхэми, туризмэми куэдкIэ хэхъуэ-
нущ, фейдэи къыпэкIуэнущ. НетIэ зи гугъу 
тщIа проектышхуэри хэтмэ, зыужьыныгъэ 
 инхэр къытпоплъэ. Сом меларди 10 инвести-
цэу къыхалъхьэну тетщIыхьащ, ар дэркIэ ма-
щIэкъым. ЦIыхухэм Iуэхутхьэбзэ яхуэщIэн 
унэтIыны гъэмкIэ блэ кIа илъэс ныкъуэм ди 
 хэхъуэр  проценти 120-кIэ нэхъыбэ хъуащ. Абы 
ипкъ  иткIэ, нэгъабэрей илъэс ныкъуэм диIа 
хэхъуэм елъытауэ, республикэ бюджетым  сом 
зы  мелард къыIэрыхьащ. Республикэ бюд-
жетым иIэ хэхъуэр зэрыщыту къапщтэмэ, дэ 
ди Iыхьэу хэлъыр процент 28-рэ мэхъу. Адэ -
кIи ту ризмэр зэредгъэфIэкIуэнум иужь диты-
нущ. 

Чайкэ Юрий арэзы техъуащ КIуэкIуэ Казбек 
лэжьыгъэр къы зэрызэригъэпэщым икIи и му-
рад псори къызэрехъулIэнум шэч къы зэ-
рытримыхьэр жиIащ. 

НЭЩIЭПЫДЖЭ Замирэ. 

бий къызэралъхурэ илъэс 
84-рэ ирокъу. 

СурэтыщI-график, скульп-
тор, Къэбэрдей-Балъкъэ-
рым и цIыхубэ художник 
 Пащт-Хъан Алим и ныб-
жьыр илъэс 49-рэ ирокъу.

Дунейм и щытыкIэнур
«pogoda.yandex.ru» сай-

тым зэритымкIэ, Налшык 
пшэр техьэ-текIыу щыщыты-
нущ. Хуабэр махуэм градус 
29 - 31-рэ, жэщым градус 19 
- 20 щыхъунущ.

Бадзэуэгъуэм и 14,
бэрэжьей

Иракым щагъэлъапIэ я 
революцэм и махуэр. Къэ-
ралыр зи унафэм щIэт пащ-
тыхьыр 1958 гъэм традзри, 
Иракыр Республикэ хаб -           
зэм зэрытеувэр хэIущIыIу 
ящIащ. 

Осетие Ипщэм щыIэ ма-
мырщIэкъу къарухэм я ма-
хуэщ

1789 гъэм Бастилиер (Па-
риж) къыщащта махуэщ. 
Франджы революцэшхуэм 
щыщIидза махуэу ягъэлъа-
пIэ ар.

1860 гъэм Урысейм и къэ-
рал банкыр къызэрагъэ пэ-
щащ. 

1867 гъэм Инджылызым 
щыIэ Рэдхилл мывэ къы-
щIэхыпIэм Нобель Альфред 

япэ дыдэу щигъэлъэгъуащ 
къигупсыса динамитым и 
лъэщагъыр.

1896 гъэм Новгород Ищ-
хъэрэм щекIуэкIа выстав-
кэм щагъэлъэгъуащ япэ 
урыс автомобилыр. 

1897 гъэм Урысей къэра-
лыгъуэм тхьэмахуэ махуэр 
зыгъэпсэхугъуэу зэры щы-
щы тынум теухуа унафэ 
 къащтащ.

1901 гъэм Москва къы-
щызэрагъэпэщащ цIыху-
хэр фадэм демыгъэ хьэ-
хыным хуэгъэпса зэгу хьэ-
ныгъэр.

1903 гъэм лажьэу яутIып-
щащ Транссыбыр гъущI 
 гъуэгур.

1909 гъэм къызэIуахащ 
Сочэ и иджырей зыгъэп-
сэхупIэ зэпэщхэм лъабжьэ 
яхуэхъуа «Кавказская Ри-
вьера» санаторэр. ЦIыхухэм 
я нэгузегъэужьыпIэфIу къа-
лъытэу ар нобэр къыздэ сым 
мэлажьэ.

1917 гъэм Финляндием 
 автономие игъуэтащ.

1939 гъэм Магадан къуа-
жэр къалэ хъуащ.

1941 гъэм япэ дыдэу зауэм 
къыщагъэсэбэпащ БМ-13 
Iэщэр, совет сэлэтхэм гъэ-
фIэгъыцIэу «Катюша» зы-
фIащауэ щытар.

1945 гъэм Париж къалэм 
ТекIуэныгъэм и парад ще-

кIуэкIащ. Япэ иту уэрамым 
ирикIуащ Франджым и ЛIы-
хъужь Хьэгъундокъуэ Ел-
мэсхъан.

1946 гъэм къыдэкIащ 
США-м щыщ сабий дохутыр 
Спок Бенджамин и тхылъ 
цIэрыIуэр - «Сабийм кIэ-
лъыплъынымрэ ар гъэ сэ-
нымрэ» зыфIищар.

1956 гъэм СССР-м и Со -
вет Нэхъыщхьэм къэрал 
пенсэхэм ятеухуа законыр 
 къищтащ.

1957 гъэм Налшык ще-
кIуэкIащ СССР-м ис лъэпкъ 
псоми я тхакIуэхэм я лIы-
кIуэхэр зыхэта пшыхь 
гъэщIэгъуэн.

1965 гъэм Къэбэрдей -
Балъкъэрым уэрэ дымрэ 
 къафэмкIэ и «Кабардинка» 
къэрал ансамблыр къа-
фэмкIэ «Кабардинка» ан-
самблу зэрахъуэкIащ.

1993 гъэм НТВ телекана-
лыр къызэрагъэпэщащ.

Адыгей тхакIуэ Щоджэн 
Iэюб къызэралъхурэ илъэ-
си 117-рэ ирокъу.

Куржы тхакIуэ, Лениным и 
цIэр зезыхьэ саугъэтыр зра-
та Думбадзе Нодар къы-

зэралъхурэ илъэс 93-рэ 
 ирокъу.

Къэрал лэжьакIуэ цIэ-
рыIуэу щыта, КъБАССР-м и 
Министрхэм я Советым и 
УнафэщIу 1988 - 1991 гъэхэм 
лэжьа Мамхэгъ Михаил 
къызэралъхурэ илъэс 85-рэ 
ирокъу.

Совет спортсмен, лыжэм 
тету лъагапIэм къелъэным-
кIэ олимп чемпион, гъэса-
кIуэ Белоусов Владимир и 
ныбжьыр илъэс 75-рэ 
 ирокъу.

Адыгей усакIуэ, тхакIуэ 
ГутIэ Саният къыщалъхуа 
махуэщ.

Урысей уэрэджыIакIуэ, 
УФ-м щIыхь зиIэ и артисткэ 
Телегинэ Пелагея и ныб-
жьыр илъэс 35-рэ ирокъу.

Дунейм и щытыкIэнур
«pogoda.yandex.ru» сайтым 
зэритымкIэ, Налшык пшэр 
техьэ-текIыу щыщытынущ. 
Хуабэр махуэм градус 25 - 
26-рэ, жэщым градус 17 - 19 
щыхъунущ.

КЪЭРЭШЕЙ-ШЭРДЖЭС. «Щэнхабзэ» лъэпкъ проек-
тым ипкъ иткIэ, сом мелуани 10 къыIэрыхьащ Абазэ 
щIыналъэм хыхьэ Псыжь къуажэм дэт библиотекэм. 
2021 гъэр имыкI щIыкIэ къагъэщIэрэщIэнущ Мыхъцэ 
 Чэрим и цIэр зезыхьэ район библиотекэр. Ар иджырей 
мардэм изагъэ тхылъ хъумапIэу зэтрагъэпсыхьы-
жынущ. 

УФ-м ЩэнхабзэмкIэ и министерствэм иригъэкIуэкIа зэ-
хьэзэхуэм къыщыхаха библиотеки 110-м хэхуащ Псыжь 
дэтри. Иджы абы лэжьыгъэшхуэр щокIуэкI, ныкъуэды-
къуэхэр тыншу къыщIыхьэфын хуэдэу теувапIэхэмрэ бжэ-
хэмрэ хуагъэхьэзыр. Къэралым къыщызэIуаха модельнэ 
библиотекэхэм ещхьу, абыи пэш нэхухэр, хуитхэр иIэнущ, 
тхылъ дэлъхьэпIэ зэгъэпэщахэр щIагъэувэнущ, сабий-
хэмрэ балигъхэмрэ яйр зэхэхауэ. ЕджапIэ, тхапIэ щIы пIэ-
хэм нэмыщI, цIыхухэр щызэпсэлъэн плIа нэпэ хэхахэмрэ 
зэIущIэ, Iуэхугъуэ гъэщIэгъуэнхэр щекIуэкIыну пэшхэмрэ 
хэтынущ. 

А псом нэмыщI, министерствэм яхухиха ахъшэмкIэ 
тхылъыщIэ куэд къащэхуащ, я лэжьакIуэхэм я щIэныгъэм 
щыхагъэхъуащ Урысей къэрал библиотекэм. Псыжь 
 модельнэ библиотекэр 2021 гъэм и фокIадэм къызэIуахы-
нущ. 

ШЫПШ Даянэ. 

2021 гъэм и япэ мази-
хым Къэбэрдей-Балъ-
къэрым и мэкъумэш Iэ-
натIэхэм ерыскъыхэкI 
зэмылIэужьыгъуэу сом 
меларди 9,7-рэ и уасэ 
къыщIагъэкIащ. Ар 
 нэгъабэ и апхуэдэ 
 лъэхъэнэм яхузэ фIэ-
кIам  нэхърэ проценти 
107-кIэ нэхъыбэщ.

МэкъумэшыщIэхэм 
пIа лъэм фIимышу гъат-
хасэр зэрызэфIагъэ -
кIам и фIыгъэкIэ, хьэ-
сапкъэхэр хъарзынэу 
къызэщIэрыуэну хунэ-
сащ, бжьыхьэсэм и щы-
тыкIэри нэхъ Iейкъым. 
СХПК-хэмрэ уней хозяй-
ствэхэмрэ мы гъэм 
хьэцэпэцэрэ джэш хэ-
кIыу гектар мини 7-м 
щIигъу, ерыскъыпхъэуи, 
Iэщым ирагъэшхыну 
Iусыпхъэуи зыщыгугъ 
нартыхуу гектар мин        
24-м щIигъу, сэхурану - 
мини 5, хадэхэкIыу - гек-
тар мини 5,7-рэ, кIэртIо-
фу гектар - 300 хасащ. 
Ди жагъуэ зэрыхъунщи, 
щIы пIэ-щIыпIэкIэрэ ще-
ха уэм хэщIыныгъэшхуэ 
язы ныкъуэ IуэхущIапIэ-
хэм яритащ. Субсиди-
екIэ къэ ралыр къазэ ры-
дэ Iэпыкъур къагъэсэбэ-
пу, ахэр щытыкIэ гугъум 
къы зэрикIыным хэтщ: 
пIалъэ кIэщIкIэ зызыужь 
гъавэ лIэужьыгъуэхэмрэ 
хадэхэкIхэмрэ щIэ ры-
щIэу трасэж.

Май, Прохладнэ, Тэрч 
тафэтес щIыналъэхэр 
зэрынэхъ хуабэм къы-
хэкIыу бадзэуэгъуэм 
лейуэ зыхуагъэхьэзыр. 
IуэхущIапIэхэр хьэсэм 
псыр зэрыщIагъэлъадэ 
кIэнауэхэмкIэ къызэгъэ-
пэщащ, ар зимы Iэхэм 
нартыхупкъэм псыжапIэ 
мыинхэр хуащI. Прох-
ладнэ, Май щIыналъэ-
хэм, псоми къащхьэ щы-
кIыу, тракторым пыдза 
псыутхышхуэхэр зыхъу-
ма IуэхущIапIэхэр ноби 
щыIэщи, ахэр иджырей 
техникэхэм къакIэ ры-
мыхуу къагъэсэбэп.

ЖАНХЪУЭТ Зузэ.

ЗэIущIэхэр

ЯхузэфIэкI
ящIэу

Гу зылъытапхъэ

Ди  махуэгъэпс

Университет  хъыбархэр

Уэлбанэ
нэужьым

Бэрбэч ХьэтIутIэ и цIэр зезыхьэ Къэ-
бэрдей-Балъкъэр къэрал университе-
тым тхьэмахуэ зэхуаку блэкIам къриу-
быдэу щызэфIэкIащ бакалаврхэмрэ ма-
гистрхэмрэ я къызэрыщIагъэкI щIэ-
ныгъэ квалификацэ лэжьыгъэхэр пхы-
гъэкIыныр, къэрал экзаменхэр тыжы-
ныр. Ди гуапэ зэрыхъущи, мы гъэм 
 университетым къыщIигъэкIа ныбжьы-
щIэ хэм яхэтщ журналист IэщIагъэм хуе -
джахэри. 

ПСОРИ зэхэту къапщтэмэ, журналист 
IэщIагъэр зрагъэгъуэтащ ныбжьыщIэ 
 19-м, абыхэм ящыщу 8-м магистратурэри 
къаухащ а унэтIыныгъэмкIэ. Къэпщытэны-
гъэхэр егъэкIуэкIынымрэ диплом лэжьы-
гъэхэр пхыгъэкIынымрэ зи пщэрылъ 
Къэрал экзамен комиссэ (ГЭК) къыхузэра-
гъэпэщат Iуэхум. Абы хагъэхьащ КъБКъУ-м 
и IэщIагъэлIхэр, республикэм и хъыбаре-
гъащIэ IэнатIэхэм я лIыкIуэхэр. Ап хуэ-
дэхэт, къапщтэмэ, тхыдэ щIэныгъэхэм я 
доктор, КъБКъУ-м и Социально-гумани-
тар институтым КъБР-м щыпсэу лъэпкъ-
хэм я этнологиемрэ тхыдэмкIэ, журналис-
тикэмкIэ и кафедрэм и унафэщI ТекIуий 
Мадинэ, КъБР-м щIыхь зиIэ и журналист-
хэу «Адыгэ псалъэ» газетым и редактор 
нэхъыщхьэ Жыласэ Заурбэчрэ «Налшык» 
ОРТК-м и редактор-режиссёр Мысо-
стышхуэ Маринэрэ, нэгъуэщIхэри. 

Университетым КъБР-м щыпсэу лъэпкъ-
хэм я этнологиемрэ тхыдэмкIэ, журналис-
тикэмкIэ и кафедрэм и профессор, фило-
логие щIэныгъэхэм я доктор Къамбэчо-
къуэ Iэдэм, а кафедрэм и доцентхэу фи-
лологие щIэныгъэхэм я кандидатхэу 
Хъуэ кIуэн Мурат, Лисеев Роман, тхыдэ 
щIэныгъэхэм я кандидат Журт Анжелэ 
сымэ я щIэныгъэ унафэщIу студентхэм 
ягъэзэщIа квалификацэ лэжьыгъэхэр, 
проектхэр ятещIыхьат хъыбарегъащIэ Iэ-
натIэм узыщрихьэлIэ Iуэхугъуэ хьэлэмэт 
куэдым. Апхуэдэхэт КъБР-м и телеканал-

ДэнэкIи хуэдэу, ди республикэми мы 
лъэхъэнэм щолажьэ сабийхэмрэ ныб-
жьыщIэхэмрэ я узыншагъэр щрагъэ-
фIакIуэ, зыщагъэпсэху гъэмахуэ лагер-
хэр. Абы щыIэ цIыкIухэм я зэманыр куп-
щIафIэу, гъэщIэгъуэну, Iуэхугъуэ зэмы-
лIэужьыгъуэ куэдкIэ гъэнщIауэ ягъакIуэ. 
Сабий лагерхэм щIэх-щIэхыурэ яхуокIуэ 
ди республикэм и цIыху цIэрыIуэхэр, щIы-
налъэм щылажьэ IуэхущIапIэхэм я лIы-
кIуэ хэр. Апхуэдэ зэхуэзэхэми нэхъ хьэ-
лэмэт ящI лагерхэм зыщыгъэпсэхухэм я 
гъащIэр. 

ТЭРЧ ЩIЫНАЛЪЭМ щылажьэ «Налмэс» 
сабий лагерым лэжьыгъэфI щокIуэкI мы 
гъэмахуэм. Абы я узыншагъэр щрагъэфIа-
кIуэ икIи зыщагъэпсэху щIыпIэм щыщ саби-
ищэхэм. ЦIыкIухэм зэрадэлэжьэну план хэ-
хахэр убзыхуакIэу Iуэхур абы тращIыхь. 
Абыхэм къыщыгъэлъэгъуащ сабийхэм дра-
гъэкIуэкIыну лэжьыгъэхэр: абыхэм я нэгу 
зегъэужьынри, я къэухьым, зэхэщIыкIым 
хэгъэхъуэнри, эстетикэ, хэкупсэ гупсысэхэм 
хуэущиинри. Апхуэдэу сабийхэм я гъэмахуэ 
зыгъэпсэхугъуэр шынагъуэншэу къызэ-
гъэпэщынми гулъытэ егъуэт.

Сабийхэм я зэхэщIыкIым зрагъэужьын 
папщIэ, лагерым и унафэщIхэм абы къра-
гъэблагъэ IэщIагъэлI зэхуэмыдэхэр, къы-
щы зэрагъэпэщ зэхуэзэ купщIафIэхэр, 

ХьэтIохъущокъуэм и хадэм ит шахмат унэ цIыкIур 
зэрагъэпэщыжын зэраухам щыгъуазэ дещI Налшык 
къалэм и унафэщI Ахъуэхъу Таймураз. 

 «Куэд щIакъым ХьэтIохъущокъуэм и хадэм ит шахмат 
джэгупIэ унэ цIыкIур къэдгъэщIэрэщIэжын мурад зэры-
диIэр зэрыдгъэIурэ, - щетх къалэтетым Инстаграмым 
щиIэ напэкIуэцIым. - Си гуапэу хъыбар фызогъащIэ 
ухуэныгъэ лэжьыгъэхэр зэрыдухамкIэ, шахмат унэр 
хьэщIэ къыщыхуеблэгъэнум зэрыпэплъэмкIэ». 

 «Зи гугъу тщIы ухуэныгъэм совет зэман лъандэрэ нэ-
хъыжьми нэхъыщIэми зыщагъэпсэхун яфIэфIу итщ 
ХьэтIохъущокъуэм и хадэм. Абы щыплъагъурейт газет, 
тхылъ зэгуэха зыIыгъхэри, шахмат щызэдэджэгухэри. 
Ар дигу илъу, къалэн зыщытщIыжат а унэ цIыкIум совет 
зэманым иIа пщIэр едгъэгъуэтыжыну, абы щыбгъуэту 
щыта гупсэхугъуэри зэрыхъукIэ кIэрымыхуу, - етх Ахъуэ-
хъум адэкIэ. - Унэр щызетхьэм абы шахматыр уигу къи-
гъэкIыу къызэрыдгъэнэным дыхущIэкъуащ. «Шахмэты-
дзэм щыщ зауэлIхэр», ухуэныгъэр яхъумэм хуэдэу, 
щытщ щIыхьэпIэм деж. Унэ кIуэцIым шахмат пхъэбгъуу 
8 щыукъуэдиящ, дэтхэнэ зыми уэздыгъэ къешэлIауэ. 
Пхъэм къыхэщIыкIа тетIысхьэпIэхэри ихъуреягъкIэ 
 къедгъэувэкIащ, я ноутбукыр яIыгъыу шахмат унэ цIы-
кIум щылэжьэну мурад зыщIынкIи хъунухэм папщIэ. 
Унэм и хъуреягъыр удз щхъуантIэм зэщIиблэнущ. Дэт-
хэнэ зыри къыдогъэблагъэ шахмат унэ цIыкIум къекIуа-
лIэу и гукъыдэжыр къиIэтыну. Шэч къытесхьэркъым ар 
къалэдэсхэм я псэм зыщигъэпсэху щIыпIэ зэрыхъу-
нум». 

ЧЭРИМ  Марианнэ. 

хэм къат хъыбарыщIэхэр зытегъэпсыхьа-
хэр къыщызэпкъраххэр, «Орёл и решка» 
нэтыныр «Пятница» телеканалым, «Пер-
вый канал»-м хъыбарыщIэхэр щезы-
гъэкIуэкIхэм яIурылъ бзэмрэ я теплъэмрэ 
ехьэлIахэр, зэхъуэкIыныгъэм и лъэхъэнэм 
щыIа журналистикэм икIи социальнэ теп-
лъэр къызыхэщыр, динымрэ гъащIэмрэ, 
спортымрэ ерыскъыпхъэхэмрэ ятеухуа 
нэтынхэр къызэрызэгъэпэща щIыкIэхэм 
ятеухуа лэжьыгъэхэр, нэгъуэщIхэри. А 
дип лом лэжьыгъэхэм рецензэ хуатхат 
уни верситетым и щIэныгъэлIхэм, респуб-
ликэм и лъэпкъ журналистикэм и лэжьа-
кIуэ пашэхэм. Абыхэм яхэтащ КъБКъУ-м и 
щIэныгъэ лэжьакIуэхэу, егъэджакIуэхэу 
Хъанэ Маринэ, Дэхъу Залинэ, Зэхъуэхъу 
Мадинэ сымэ, «Адыгэ псалъэ» газетым и 
къудамэм и редактор НэщIэпыджэ Зами-
рэ, «Налшык» газетым и редактор нэ-
хъыщхьэ Болэт Арсен, а редакцэм и 
лэжьакIуэ Гъуо Марианнэ, Мысостышхуэ 
Маринэ, «1КъБР» телеканалым и редак-
тор, гъуазджэ щIэныгъэхэм я кандидат 
Сэралъп Самарэ, кинорежиссёр Хьэмы-
къуэ Олег сымэ. 

ГЭК-м хэтхэм ягу ирихьащ диплом лэ-
жьыгъэхэр студентхэм зэрагъэзэщIа щIы-
кIэмрэ ахэр зэрыпхагъэкIахэмрэ. ФIым я 
фIыжу къалъытащ Гугъуэтыж Дианэ, 
Къуэ дзокъуэ Лаурэ, Корунец Каринэ, 
 Алътуд Данэ, Сэбаншы Данэ, Тилов Уэс-
мэн, нэгъуэщI студентхэми я квалифика-
цэ лэжьыгъэмрэ проектхэмрэ. 

ЩIэныгъэ куу КъБКъУ-м щызэзыгъэ-
гъуэ та, абы щыхьэт техъуэ тхылъхэр зи 
Iэрылъхьэ щIалэгъуалэм дохъуэхъу зы-
Iэрагъэхьа ехъулIэныгъэхэмкIэ. Абыхэм я 
цIэфIыр, ябгъэдэлъ зэфIэкI лъагэхэм 
ятеу хуа хъыбархэр зэман кIэщIым къриу-
быдэу лъэпкъ журналистикэм зэры щы-
зэхэтхынури ди фIэщ мэхъу. 

ТАМБИЙ  Линэ. 

КъызыфIамыгъэIуэхуу икIи 
емылIэлIащэу щIыпIэцIэхэр щы-
зэрахъуэкI куэдрэ къэхъуми, ап-
хуэдэ Iуэхугъуэхэр къыщекIуэкI 
щIы налъэм ижькIэрэ иса лъэп-
къым япэм къигъэсэбэпу щыта 
фIэщыгъэхэм псэщIэ къы щы-
хыхьэжи щыIэщ. 

ХХ ЛIЭЩIЫГЪУЭМ и 30 гъэхэм 
 КъухьэпIэ Кавказым и къуршылъэ 
щIыпIэхэр къызэхикIухьауэ щытащ 
щIыпIаплъэ-лъахэхутэ цIэрыIуэ 
Ефремов Юрий. ЗекIуэн зи щIасэ а 
лIым и Iэдакъэ къыщIэкIащ «Хы 
ФIыцIэ Iуфэм къегъэщIылIа бгыхэм 
япхрыкI лъагъуэхэмкIэ» («Тропами 
горного Черноморья») тхылъ гъуэ зэ-
джэр.

Ефремовыр щыхьэт зэрытехъуэм-
кIэ, урыс пащтыхьым и Iуэхузехьэ 
Старк Александр Къуэбыдэ (Къба-
адэ) япэу къыщыкIуар 1871 гъэращ. 
ИкIи, абы и пэжкIэ тIуащIэм зыдэзы-
гъэзэгъа урыс къуажэ цIыкIумрэ 
лIэщIыгъуэкIэрэ хуейр зыгъэдахэу 
къекIуэкIа «шэрджэс» уэздыгъеиш-
хуитIым ящыщу, а зэманым ири-
хьэлIэу иджыри къагъэуэну зыху-
нэмыса жыгыжь закъуэмрэ къилъэ-
гъуащ. 

Абы иужькIэ, илъэс 11 дэкIауэ, 
1882 гъэм Старк Александр етIуанэу 
 Къуэбыдэ къытригъэзауэ щытащ. 
Пащтыхь Iуэхузехьэм и гъуэгуанэ 
тхыгъэхэм щыхэплъэжым, Ефремо-
вым мыпхуэдэ псалъэхэр къри-
джыкIащ: «Урыс-Кавказ зауэр зэ-
риу хам и щIыхькIэ, насып къытхуэ-
зыхьа махуэшхуэр щагъэлъапIэм 
(зи гугъу ищIыр адыгэ-абазэщIыр 
лъэныкъуэ зыбжанэкIэ къыщызызэу 
урысыдзэм зэщIэузэда и гупхэр 1864 
гъэм щызэрихьэлIэжауэ щыта 
Мдзымтэ псыхъуащхьэм, дзэ псоми 
я Iэтащхьэ джыназышхуэ Романов 
Михаил я пашэу, щрагъэкIуэкIауэ 
щыта зауэ парад-тхьэлъэIурщ), абы 
хэта дзэпщхэр лъэIуат зыщагъэбы-
да хуейм къыщыунэхуну къуа-
жэщIэм, а щIыпIэр зи унафэкIэ къа-
зэуа Романов пащтыхьхэм я цIэкIэ, 
«Романовск» цIэр фIащыну. 

Къуэбыдэ щIыпIэм ижькIэрэ 
щыпсэуа «мудэвей» абазэ жылэм 
лъапсэрыхыр къыхуагъакIуэу аб-
дежым щыпсэуахэр ирахуа иужькIэ, 
а Iэшэлъашэм куэд дэмыкIыу 
къыщыунэхуащ щхьэгъусэ зыгъуэта 
урыс сэлэтхэм я къуажэ цIыкIу. Хуэб-
гъэфащэ зэрыхъунумкIи, а щIыпIэм 
а зэманым исахэм «Романовск» 
цIэр иджыри къагъэсэбэпу щыта-

гъэнущ. Сыту жыпIэмэ, зи гугъу 
тщIы фIэщыгъэр зэрагъэкIуэды-
жам теухуауэ, Старк тхьэусыхэн 
щыщIидзар а Iэшэлъашэм етIуа-
нэу къихьа иужькIэщ.

ИкIи абдежыращ пащтыхь Iуэху-
зехьэр щахуэзар, Ставрополь 
краймкIэ кърагъэIэпхъукIыу, Кав-
каз шытхымкIэ къыщхьэдагъэхыу, 
Мдзымтэ псыхъуащхьэм къыда-
гъэтIысхьа алыджхэр. Асыхьэтуи, 
Старк Александр зэхецIыхукI хуейм 
зизыгъэзэгъа къуажэ цIыкIум 
«Романовск»-кIэ зэремыджэжри, 
«къыздикIар къыхуэмыщIэ» «Крас-
ная поляна» фIэщыгъэр а щIыпIэм 
щыпсэухэм «яфIэфIыпсу» къы-
зэрырахьэкIри. 

А псом я гущIыIужу, пащтыхь 
Iуэхузехьэр нэхъри къыщыгуб-
жьар, япэм къыщыкIуам зрихьэ-
лIауэ щыта уардэ жыгыжьу уэзды-
гъей закъуэри а щIыпIэм зэри-
мытыжым гу лъита иужькIэщ. И 
бампIэм ари къыфIыхохьэжри, 
хуэмышэчыжу алыджхэр «хьэм 
ирегъэхь»: уафэр трегъэгъуагъуэ, 
щыблэр ятрекъутэ: «ахэращ изыуп-
щIыкIар, жыгым къыхахыну пхъэм-

кIэ я унэ фейцейхэр къаIулIыхьын 
папщIэ», - жеIэри. 

Адыгэ-абазэ лъэпкъ зэрыбыным 
я тхыдэм хуэсакъын зэрыхуейр и 
щхьэ къихьэххэу щымытами, 
 Къуэбыдэ тIуащIэм зыдэзыуфэб-
гъуа хуей Iэхуитлъэхуитыр лIэщIы-
гъуэкIэрэ зыгъэдахэу щыта жыг 
уардэхэм щхьэкIэ «черкесские» зэ-
рахужиIам, апхуэдэуи ахэр зэрыра-
упщIыкIар игу къызэреуам папщIэ, 
а лIым фIыщIэ гуэри къилэжьу 
къыщIэкIынщ.

Мыдрейуэ, дэ зэи арэзы ды-
зытемыхъуэнуращи, Старк Алек-
сандр къилъытэрт, хуей цIэрыIуэр 
къэзыухъуреихь бгыхэм, щхьэ-
дэхыпIэхэм, хъупIэхэм, мэзхэм, нэ-
гъуэщI-къинэмыщIхэми, Iэмал 
ямы Iэу, урыс тхыдэм, щэнхабзэм 
къигъэщI фIэщыгъэхэм фIэкIа 
зэрахьэн хуэмейуэ. Абы къыхэ-
кIыуи, зи гугъу тщIы пащтыхь 
Iуэхузе хьэм адыгэхэм, убыххэм, 
абазэхэм къагъэсэбэпу щыта щIы-
пIэцIэхэр дунейм къызэрытра-
гъэхьэжыр хуабжьу и гум щIыхьауэ 
щытащ. 

«Ар дауэ къызэрыбгурыIуэнур!? - 

хъущIэрт ар. - Даховскэр - Сочэ, 
Святодуховскэр - Адлер хъужащ. 
ЕмыкIум къыщынэжыркъым! 
 Лъахэхутэхэм, щIым и зэхэлъыкIэр 
зыджхэм къыщыщIэдзауэ къы-
зэрыгуэкI щIыпIаплъэхэм я деж 
щиухыжу, псыхэм, бгыхэм япэм 
зэрахьэу щыта фIэщыгъэхэр къа-
хутэжу, дунейм къытрагъэхьэжы-
ну хущIокъу. Ар къызыхахымрэ 
абыкIэ фIыщIэу къахьыну зыщы-
гугъымрэ, плъэкIмэ, уэ къащIэ! 
Еплъ иджы абы дызыхуишам! Дэт-
хэнэ псыми, бгыми зэрахьэр 
урысыцIэкъым, щхъуэцыр къэ-
зыгъэубэлэцщ, зыми къемы-
зэгъщ!» 

Псалъэм папщIэ, пащтыхь Iуэху-
зехьэм игу иримыхьу дунейм 
къытрагъэхьэжа цIэхэм ящыщщ 
Чугуш (ЧIыгъушъ, къэбэрдейхэм 
«щIы гъущэ» жытIэ мэхъу), Абаго 
(Абагъуэ - Iэбагъуэ, «Iэщыр щоба-
гъуэ»), Тыбга (ТIыбгы, тIыхэм я 
бгы, я Iуащхьэ) щIыпIэцIэхэр, нэ-
гъуэщIхэри. «Абы щыгъуэми мы 
зи гугъу тщIы бгыхэм фIащын 
 хуеяр: Александр ЕтIуанэм, Ми-
хаил, щихъхэу Константинрэ Еле-
нэрэ я цIэхэращ», - икIуэтыжыххэр-
тэкъым Старк Александр. 

«КIуапIи-жапIи къозымыт 
гупсысэкIэ мышыущ! - зыхуихьы-
нур ищIэркъым Ефремов Юрий. - 
Сыту ди насып, Старк зытешхыхьа 
лъахэхутэхэм хуэдэхэр а зэманым 
зэрыщыIари, абыхэм шэрджэс 
щIыналъэм къина хэкулI за-
къуэтIакъуэхэр къагъуэтыжу, бгы-
хэм, къуэладжэхэм зэрахьэу щыта 
цIэхэр кърагъэIуэтэжу зэрыщыта-
ри!»

Дапхуэдэу хъуами, хуей цIэры-
Iуэм къегъэщIылIа Iэгъуэблагъэм 
ит бгыхэр пащтыхь пыхъуэпы-
шэхэмрэ щихъ дымыцIыхухэмрэ 
я цIэхэм щыхъума зэрыхъуам 
нобэ дыщымыгуфIыкIынкIэ Iэ-
мал иIэкъым. Ауэ, а псом 
къыдэкIуэу, нэхъри ди гуапэ 
 хъунт, Мдзымтэ псыхъуащхьэр 
ижькIэрэ зи хэщIапIэу къекIуэкIа 
лъэпкъыр а щIы пIэм зэреджэу 
щыта Къбаадэ  (Къуэбыдэ) цIэр 
нэрылъагъуу дунейм къытра-
гъэхьэжамэ. 

ХЬЭТЫКЪУЭ  ЩауапцIэ.

ЩIы Хъурейм цIыхуу те-
сым я дунейпсо махуэу 
(World Population Day) бад-
зэуэгъуэм и 11-р къыща-
лъы тар ООН-м и Ассамб-
лее Нэхъыщхьэм и зэIущIэу 
1990 гъэм и дыгъэгъа зэм 
екIуэкIарщ. А пIалъэм 
щIра гъэхьэлIам и зы щхьэу-
сыгъуэщ 1987 гъэм ба-
дзэуэгъуэм и 11-р ди плане-
тэм цIыхуу тетам я бжыгъэр 
меларди 5-м щыщ хьэдэха 
махуэу зэры щытыр. 

ТХЫДЭ мыжыжьэм къы- 
зэ рыхэщыжымкIэ, ООН-м  
хэтхэр а Iуэхугъуэм нэхъ 
щхьэтечу тепсэлъыхь щы-
хъуар 1960 гъэм къыщыщIэ-
дзауэщ. ИрипIейтейуэ щIра-
гъэжьари щхьэусыгъуэн шэ-
тэкъым, къыкIэлъыкIуа 
илъэс пщIы бжыгъэм къриу-
быдэу, нэхъ пыухыкIауэ къы-
жытIэмэ, 1999 гъэм и жэпуэ-
гъуэм нэсыху, ЩIы  Хъурейм 
цIыхуу тесым я бжыгъэр 
тIукIэ нэхъыбэ  зэ рыхъуар 
(мелардихым фIэкIыу) къэт-
лъытэмэ.

АтIэми, ООН-м щы ла-
жьэхэр мы Iуэхум апхуэдизу 
щIытегузэвыхьыр дэркIэ 
 нэхъ гурыIуэгъуэ хъунут, ди 
планетэм цIыхуу тесым я 
бжыгъэр адэкIэ нэхъ псын-
щIэжу зэрыхэхъуами, дяпэ-
кIэ дызыхуэкIуэнкIэ хъуну 
щытыкIэми (щIэныгъэлIхэм 
зэрыжаIэу) гумызагъагъэ 
тхэлъу щыгъуазэ зыхуэтщIа-
уэ щытамэ.

Къыхэдгъэщынщи, лIэ-
щIыгъуэ блэкIахэм ЩIы Хъу-
рейм цIыхуу тесам я бжы-
гъэр, зэрызихъуэжа щIагъуэ 
щымыIэу, екIуэкIащ. Уеб-
лэмэ, псори зэхэлъытауэ ме-
лардым щынэсар XVIII - XIX 
лIэщIыгъуэхэм я зэпы лъы-
пIэрщ. АрщхьэкIэ, адэкIэ 
къэхъуар гъэщIэгъуэн ды-
дэщ: ди планетэм цIыхуу те-
сам я бжыгъэр меларди-
тIым нэсыным ихьар абы 
къыкIэлъыкIуа илъэси 130-
рэ иримыкъурщ! Ауэрэ зде-
кIуэ кIым, 1950 гъэм ди пла-
нетэм цIыхуу тесхэр мелар-
ди 2,5-м щхьэдэхащ. 

Ямылейуэ хэхъуэн щы-

Къэрал кIуэцI IуэхухэмкIэ министру КъБР-м щыIэ 
Павлов Василий следователь нэхъыфIхэм ехъуэ-
хъуащ.

КъБР-м щыIэ МВД-м пэщIэдзэ следствэмкIэ и Iэна-
тIэхэм я лэжьакIуэхэу «И IэщIагъэмкIэ нэхъыфI» - «Сле-
дователь нэхъыфI» зэпеуэм щытекIуахэу КъБР-м щыIэ 
МВД-м следствэмкIэ и управленэм и следователь нэ-
хъыжь, юстицэм и майор Федин Мурат ведомствэм и 
ЩIыхь тхылъыр, Урысей МВД-м Тэрч районым щиIэ и 
къудамэм следствэмкIэ и IэнатIэм и следователь, поли-
цэм и капитан ГъущIапщэ Азэмэт фIыщIэ тхылъыр 
 хуагъэфэщащ. 

КъищынэмыщIауэ, мыхьэнэ зиIэ Iуэхухэр щызэхи-
гъэкIым жэрдэмрэ жэуаплыныгъэу къигъэлъэгъуам 
пап щIэ республикэм къэрал кIуэцI IуэхухэмкIэ и ми-
нистр , полицэм и генерал-майор Павлов Василий 
унафэ ищIащ Фединым ахъшэ саугъэту сом мини 100 
иратыну. 

 Павлов Василий Федин Муратрэ ГъущIапщэ Азэмэтрэ 
фIыщIэ яхуищIащ я псэемыблэж лэжьыгъэмрэ IэщIа-
гъэм зэрыхуэIэижьымрэ папщIэ икIи адэкIи ехъулIэны-
гъэхэр зыIэрагъэхьэну ехъуэхъуащ. 

УЭРДОКЪУЭ  Женя.

пшыхь  гъэщIэгъуэнхэр. Апхуэдэу иджыбла-
гъэ ныбжьыщIэхэм яхуэкIуащ хабзэхъумэ 
IэнатIэм и IэщIагъэлIхэр. Инспекторхэм са-
бийхэр гупсэхуу щагъэгъуэзащ гъуэгум щы-
зекIуэ хабзэхэм, абы къыщыхъу Iуэху-
гъуэхэм тепсэлъыхьащ, ныбжьыщIэхэм 
дерс къыхахын папщIэ. Гулъытэ хэха хуа-
щIащ пшапэ зэхэуэгъуэмрэ жэщымрэ гъуэ-
гум зыщыхъумэжыным, нэхъ набдзэгуб-
дзаплъэу щытыным, автомашинэхэр зезы-
гъакIуэхэм гъуэгум къытехьэ цIыхум гу лъа-
тэн папщIэ, абыхэм нэхур зыдз, абы къезы-
гъэгъэзэж щэкI лIэужьыгъуэхэм щыщ зыте-
да щыгъынхэр е нэгъуэщI хьэпшыпхэр 
зэрахьэным. 

НыбжьыщIэхэри жыджэру хэтащ зэ-
хуэсхэм. ХьэщIэхэр я дэIэпыкъуэгъуу, абы-
хэм къапщытэжащ гъуэгухэм узыщрихьэлIэ 
дамыгъэхэм къагъэлъагъуэхэр, свето-
форым и плъыфэхэм къытхуагъэув къалэн-
хэр, жылагъуэ транспортым щисым деж 
яхэлъыпхъэ щэнхэми тепсэлъыхьащ. Са-
бийхэм яфIэхьэлэмэту зэпаплъыхьащ хаб-
зэхъумэхэр зэрыс автомашинэр, абы и 
зэфIэкIхэр, и лъэщагъыр ягъэщIагъуэу. 

Лагерым зыщызыгъэпсэхухэм хабзэ-
хъумэхэр къагъэгугъащ гъуэгум зэрыщы-
зекIуэ хабзэхэр къызэпамыудыну, сакъыны-
гъэ яхэлъыну. 

ЖЫЛАСЭ Маритэ. 

щIэд дзар, ищхьэкIэ зэ ры щы-
жы тIа щи, XX лIэщIыгъуэм и 
 етIуанэ Iыхьэрщ. Ап хуэдэу, 
1974 гъэм меларди 4-м дынэ-
сащ. Илъэс 13 дэкI ри, ЩIы 
Хъурейм къытехутащ мелар-
дитхум «дынэзыхусар». Адэ-
кIэ къыкIэлъыкIуа илъэс 12-р 
зэриухыу (XXI лIэ щIыгъуэм 
дыщыхыхьам), псори дызэ-
хэту ди бжыгъэр мелардихым 
щхьэдэзыгъэха сабийр ду-
нейм къытехьащ. Иджыри 
илъэс 12 къыщызэднэкIа 2011 
гъэм жэпуэгъуэм и 31-м ООН-
м хъыбар зэбгригъэхащ ЩIы 
Хъурейм цIыхуу тесым я бжы-
гъэр меларди 7-м зэрынэ-
самкIэ. 

ЩIэныгъэлIхэм зэрыхуа-
гъэфащэмкIэ, 2023 - 2024 
гъэ хэм къриубыдэу, ди пла-
нетэм цIыхуу тетым я бжы-
гъэр меларди 8-м щIигъунущ.  
Ауэ щыхъукIи, ЩIым цIыхуу 
тесым я бжыгъэр, 1800 - 2024 
гъэхэм къриубыдэу, хуэдий-
кIэ хэхъуэнущ! ДызыхуэкIуэ 
илъэсхэми апхуэдэу екIуэкI-
мэ, зэрыгурыIуэгъуэщи, нэхъ 
псынщIэжу нэхъыбэж 
дызэрыхъунум шэч къытехьэ-
гъуейщ. 

ИтIани, дызэрыщыгъуазэ-
щи, ди планетэм щыпсэухэм 
я бжыгъэр къэралхэм, щIы-
налъэхэм, континентхэм зэ-
рыщыхэхъуэр щызэхуэдэ-
къым. 

XXI лIэщIыгъуэм, псоми 
зэрытщIэщи, нэхъ дыкъэзы-
гъэгузавэ Iуэхугъуэу къы-
къуэкIахэм ящыщщ ди пла-
нетэм и щхьэфэм иIыгъ хуа-
багъэм хэхъуэ зэпытурэ зэ-
рекIуэкIыр. Апхуэдэу щIэхъум 
и щхьэусыгъуэ нэхъыщхьэу 
щIэныгъэлIхэм къалъытэр 
ЩIы Хъурейм щыпсэухэм я 
бжыгъэр кIуэ пэтми нэхъыбэ 
зэрыхъум и мызакъуэу, езы 
цIыхухэм щрагъэкIуэкI л э-
жьы гъэхэми зэрыщIагъэхуэб-
жьарщ. Уеблэмэ, иужьрей 
Iуэхугъуэр нэхъ дыкъэзыгъэ-
гузавэщ. 

Аращи, зи гугъу тщIа Iуэху-
гъуэхэм нэхъ гумызагъэу 
дра гупсысын щхьэкIэщ ЩIы 
Хъурейм тесхэм я дунейпсо 
махуэр къыщIыхалъхьари. 

КЪУМАХУЭ Аслъэн. 

НэхъыфIхэм йогуапэ

Шахмат  джэгупIэ
унэр къагъэщIэрэщIэж

Иужьрей Iуэхугъуэр нэхъ 
дыкъэзыгъэгузавэщ

Мы махуэ зэкIэлъы кIуэ-
хэм къешха уэшхышхуэм и 
Iэужьыр ХьэтIохъу що-
къуэм  и жыг хадэми лъэIэ-
сащ.

ПСОМ нэхърэ нэхъ зэгуэу-
ар лъабжьэшхуэ зимыIэ 
псейхэрщ. Жьым къызэры-
хичам хуэ дэу, я лъабжьэр 
дэгъэзеяуэ, абыхэм уащро-
хьэлIэ лъэс зекIуапIэ нэ-
хъыщхьэм ибгъу кIи, паркым 
икуми, гуэл Iуфэхэми. Псей-
хэм  нэмыщI, уэлбанэм и зэ-
ран екIащ кIейхэм ныбжь 
зиIэ жыг куэдым я къудамэ-
хэр къыгуищIыкIащ.

Щэнхабзэмрэ зыгъэп сэ-
хупIэхэмкIэ Налшык и Iуэху-
щIапIэм техникэхэмкIэ къы-
зэгъэпэща и бригадэхэр 
 мы бэлэрыгъыу иджыпсту 
 дэ нэкIи щолажьэ: жыг 
 къэ уахэр цIыкIу-цIыкIуу зэ-
пахри, зэтралъхьэж, зэры-
рашы ным хуэдэу. Псейхэм 
ящыщу зи лъабжьэм къи-
гъэгугъэхэр, щIэрыщIэу ха-
сэ жу, щыхагъэкIэжи щыIэщ. 

Жыгхэм къадэкIуэу, сабий 
аттракционым ток кIап-
сэхэмрэ уэздыгъэ пкъо-
хэмрэ я щытыкIэр къапщы-
тащ, сэкъат мащIэхэри 
псын щIэу ягъэзэкIуэжащ. 
Парк кIуэцIым къищы нэ-
мыщIа, псы, гуэл Iуфэхэри 
ягъэкъэбзэж.

ШЭРЭДЖ  Дисэ.

IэщIагъэлI ныбжьыщIэхэр 
утыку къохьэ

ЩIыпIэцIэхэрТхыдэр я щыхьэту 

Гъэмахуэ-2021Хабзэм щагъэгъуазэ

Хабзэ хъуащи, гъэм и 
сыт хуэдэ лъэхъэни ди 
республикэм къокIуэ зи 
нэгу зезыгъэужьыну, зы-
зыгъэпсэхуну зи мурад 
цIыху куэд. Ахэр зы щы-
щыр ди къэралым хыхьэ 
щIыналъэхэм я закъуэ-
къым, атIэ хамэ щIыпIэхэм 
щыпсэухэри щохьэщIэ ди 
деж. 

ЗЫГЪЭПСЭХУАКIУЭХЭМ 
ящыщу мащIэкъым бгылъэ 
щIыпIэхэм дихьэххэр. АтIэ-
ми, абыхэм яхэтщ бгы ту-
риз мэм и хабзэхэм щымы-
гъуэзэххэхэри. Шынагъуэн-
шэу зыгъэп сэху ным, уи нэгу 
зегъэужьыным пыщIа къы-
зэрыкIуэ хабзэхэмрэ мар-
дэхэмрэ щамыгъэзащIи 

 къохъу. Ап хуэдэхэм деж 
зыгъэпсэ хуакIуэхэр ихуэн -
кIэ хъунущ къызэ рымыкIуэ 
щыты кIэ хэм. 

 Бгылъэ щIыпIэхэм щыIэ 
хьэщIэхэм я зыгъэпсэхугъуэ 
зэманыр шынагъуэншэу 
щы тыным набдзэгубдзап-
лъэу, жэуаплыныгъэр зыха-
щIэу кIэлъоплъ къегъэ ла-
кIуэхэр. Мы махуэхэм абы-
хэм зыщагъасэ Шэрэдж 
аузым щыIэ гуэлхэм, а 
 щI ы пIэм къедза бгы лъагэ-
хэм. 

КЪАРДЭН Маритэ. 

Жэуаплыныгъэ 
зыхащIэ



№83 (24.209) 2021  ГЪЭМ  БАДЗЭУЭГЪУЭМ  И  13 3

Москва

Школым фIыуэ сыще джэу 
щытащ. Физикэмрэ мате-
матикэмрэ нэхъ лейуэ сы-
дахьэхырт. 2006 гъэм шко-
лыр къэзухри, Къэбэрдей-
Балъкъэр къэрал универ -
ситетым физикэмкIэ и 
къу дамэм сыщIэтIысхьащ. 
2008 гъэм Къэбэрдей-Балъ-
къэрым и Правительствэм -
рэ Ломоносовым и цIэр 
зезыхьэ университетымрэ 
зэраухылIа зэгурыIуэны-
гъэм ипкъ иткIэ, республи-
кэм и студент зыбжанэ 
 Москва еджапIэ ягъэкIуэну 
хуит къащIырт. Университе-
тым деж щекIуэкIа зэпеуэм 
пхыкIахэм сэри сащыщти, 
Москва еджапIэ сыкIуащ. 

МКъУ-м и общежитым сы-
щIэтIысхьащ. Сэ згъэщIэ-
гъуат абы ущеджэ пэшыш-
хуэ зэрыхэтыр. Студентхэр 
абы «боталкэкIэ» еджэрт. Сэ 
а «боталкэр» хэщIапIэ схуэ-
хъуат. ЕджапIэм лъэсу 
сыкIуэрт, сыщыпсэум зы 
километр  хуэ дизынкIэ пэ-
жыжьэу арати. Сыту гугъут 
япэ илъэсыр! Экзамени 
зачёти стыжыну щыс ху-
зэтрихьаи къысхуихуащ. 
МКъУ-м и программэр нэхъ 
гугъут КъБКъУ-м ейм нэхъ-
рэ, ар зыхыумыщIэнкIэ 
 Iэмал иIэтэкъым. Си еджэ-
ныр зан щIэу мардэ гуэрым 
тезу хуащ. ЕджапIэм сыкъи-
кIыжырт, общежитым сы-
къэсыжырт, сышхэрти, жэ-
щыбг пщIондэ сыжейрт. Жэ-
щыкум сыкъэтэджырт, «бо-
талкэм» сыкIуэрти, тхылъ хэм 
нэху ядэзгъэщырт, пщэд-
джыжьым еджа пIэм сы-
кIуэрт. Еджэ ныр зыгуэру 
 зэтезублат, ауэ зы гуэрым 
сыкъи лъахъэрт: курыт школ-
ми КъБКъУ-ми сэ нэмыцэб-
зэт щызджар, иджы инджы-
лы зыбзэ зэдгъэщIэн хуейт 
Iэмал имыIэу. Мазэ зыбжанэ 
дэкIат сы зэрыщIэтIысхьэри, 
сэ инджылызыбзэм хэс-
щIыкIи хэсщIыхьи щыIэтэ-
къым. Къыс хуихуащ абы 
щхьэкIэ зыкъызэщIэскъуэу 
сыкъе жьэжыну сыщыхэтаи. 
Ноби фIыщIэ хузощI абы сы-
къэнэнымкIэ зи чэнджэщ 
седэIуауэ щыта ныбжьэгъум 
- Мадинэ. Ари Москва еджа-
пIэ ягъэкIуа ди гупым язт. 
Къалэшхуэм сыщизакъуэ-
тэкъым, зи гупсысэ седэIуэн 
сиIэт. Си бгыр щIэскъузэри, 
инджылызыбзэми хуэмурэ 
«себгъэрыкIуэн» щIэздзащ. 
Дауи, зэуэ срипсэлъакъым, 
ауэ сытемыукIытыхьу зачёт 
къызэрысхьын хуэдизкIэ зы-
хэзгъэгъуэзат. 

Си  псэм  ищIат

Гъэмахуэ зыгъэпсэхугъуэр 
иухат, ещанэ курсым ды кIуэ-
нути, библиотекэм тхылъ  - 
хэр къеIытхырт. Къыздеджэ 
щIалэм семестритIми зэ-
реджэн тхылъ къыIихат, сэ 

ЩIэныгъэр
гъуэгуу  къыхихащ

Бжьэдыгъукъалэ (Краснодар) щыIэ 
ХыIуфэIус шап сыгъхэм я Адыгэ Хасэм, 
Урысейм и зауэ-тхыдэ зэгухьэныгъэм, 
Адыгэ Республикэм и Шу хасэм я жэр-
дэмкIэ ба дзэуэгъуэм и 21 - 25-хэм 
екIуэкIынущ «Шагъдий  вагъуэбэр - 
Шапсыгъым» зыфIаща шу зекIуэр.

КЪЫЗЭГЪЭПЭЩАКIУЭХЭМ зэбгратыкIа 
хъыбарым ипкъ иткIэ, зекIуэм шу 60 хэ-
тынущ: Къэбэрдей-Балъкъэр, Къэрэшей-
Шэрджэс, Адыгэ республикэхэм икIахэу шу 
тIощI-тIощI. ЩIалэхэм мураду зыхуагъэу-
выж Хэку зауэшхуэм и фэеплъу шапсыгъ 
щIыналъэхэм итхэр къызэхакIухьыну. 

«Ди Хасэм щIалэгъуалэ IуэхухэмкIэ и 
 къудамэм «Адыгэ шым зыкъегъэу жьы жы-
нымкIэ комитет» хэтщ, - нэхъ куууэ Iуэ хум 
щыгъуазэ дещI Хы Iуфэ Iус шапсыгъхэм я 
Адыгэ Хасэм и тхьэмадэ КIэкIыхъу Мэ-
жид. - Гъатхэпэрат япэу зекIуэм ехьэлIа 
Iуэхухэр хэIущIыIу щытщIари, лъэпощхьэ -
по закъуи къыхэмыхуэу, абы акъылэгъу 
къытехъуащ езы Хасэм хэтхэри, зэхуэсым 

къедгъэблэгъа къэрал лэ жьа кIуэхэри: 
Сочэ и Къалэ зэхуэсым и Iэтащхьэ Фило-
нов Виктор, ЦIыхубэ зэгухьэныгъэхэм 
ядэ лэ жьэ нымкIэ управленэм и унафэщI 
Волков Владимир, Сочэ хыхьэ Лазаревс -
кэ рай о ным и уна -фэщI Бурлев Олег 
сымэ». 

Шухэр бадзэуэгъуэм и 19 - 20-хэм Ша-
хэкIей цIыкIу щы зэхуэсынущ. Дэтхэнэ зыми 
гъуэмылэрэ щIакIуэрэ къыздащтэну пщэ-
рылъ щащIащ. Жэщхэр шухэм щрахыну я 
мурадщ спортзалхэм, щэнхабзэмкIэ унэ-
хэм, мэжджытхэм, езыгъэблагъэ унагъуэ-
хэм. Махуэ къэс километр 35 - 40-м нэс 
 зэпаупщIу, щIалэхэм зэпащIэну я гугъэщ 
шапсыгъ  къуажэхэу ШахэкIеишхуэ, Ша-
хэкIей цIыкIу, Агуей, Тхьэгъэпщ, Хьэджы-
къуэ, Псэушхуэшхуэ, Псэушхуэ цIыкIу, 
Псыбэ, къинэмыщIхэр. 

Гъуэгуанэр яхуэмэхуэн Тхьэм ищI, я му-
радхэр къехъу лIауэ, шыри лIыри узыншэу 
щхьэж и унэ ирихьэлIэж! 

ЧЭРИМ  Марианнэ. 

Шагъдий вагъуэбэр - Шапсыгъым

СССР-м, РСФСР-м, КъБР-м я 
цIыхубэ артист, Совет Союзым, 
РСФСР-м, Урысей Федерацэм я 
къэрал саугъэтхэм я лауреат 
Темыркъан Юрэ адыгэ лъэпкъым 
и мызакъуэу, къэрал псор зэры-
гушхуэ цIыхущ, зи зэфIэкIыр ду-
нейм щызэлъащIыса дирижёр 
ахъырзэманщ. 

«АР зэуэ лъагапIэм и щыгум къы-
щыхута цIыхущ. Апхуэдэу къы-
щIэкIынщ зэфIэкIышхуэ зыбгъэ-
дэлъ, балигъыпIэ имыувэ щIыкIэ и 
гъащIэр зытриухуэнур - макъамэм 
пэжкIэ зэрыхуэлэжьэнур - зыуб-
зыхуам зэрызиIэтыпхъэр», - щит-
хауэ щытащ Хьэгуарэ Джамилэ 
илъэс зыбжанэ ипэкIэ къыдигъэкIа 
«Юрий Темирканов. Монолог» и 
тхылъым и пэублэ псалъэм. 

Ленинград консерваторэр къы-
зэриухыу, 1966 гъэм, Юрэ Джузеп-
пе Верди и «Травиата»-мкIэ бале-
тымрэ оперэмкIэ Театр цIыкIум и 
утыкум къихьащ. А илъэс дыдэм 
дирижёрхэм я етIуанэ Урысейпсо 
зэхьэзэхуэм щытекIуащ. И ныб-
жьыр илъэс 30 щыхъум, Ленинград 
филармонием и академическэ 
 оркестрым и дирижёр нэхъыщ-
хьэщ, илъэс 38-м - Оперэмрэ бале-
тымкIэ театрым, Киров Сергей и 
цIэр зезыхьэм, (иджы Мариинскэ 
теат рым), и художественнэ уна-
фэщIщ, 42-м - «СССР-м и цIыхубэ 
артист» цIэ лъапIэр къыхуагъэфэ-
щащ (а зэ маным нэхъ щIалэ дыдэу 
цIыхубэ артист хъуар Юрэщ). 1988 
гъэм, и ныбжьыр илъэс 50 щрикъу-
нум  ирихьэлIэу, ди къэралым и япэ 
филармоние оркестрым, дуней 
псом нэхъыфI дыдэу къыща-
лъытэхэм ящыщ зым, и пашэ 

Балъкъэр усакIуэ Зумакуловэ 
Танзиля 1934 гъэм бадзэуэгъуэм 
и 18-м Iуащхьэмахуэ районым хы-
хьэ Гирхожан жылэм къыщалъ-
хуащ. Абы и сабиигъуэр зауэ 
нэужь лъэхъэнэм ирихьэлIати, а 
зэманым и гугъуехь псори игъэ-
ващ. 1940 - 1944 гъэхэм ар ще-
джащ къуажэм дэт пэщIэдзэ 
еджапIэм. АдэкIэ щIэныгъэ зэ-
гъэгъуэтыным щыпищар балъ-
къэр лъэпкъыр здаша Къыргъыз-
ращ. 

ИДЖЫРИ школым щIэсу литера-
турэм и къару щигъэунэхуу хуе-
жьащ Танзиля. И япэ усэхэр 1954 
гъэм дунейм къытехьащ. 1956 гъэм 
 щегъэжьауэ и Iэдакъэ щIэкIхэр 
къы тохуэ газетхэмрэ журналхэм -
рэ. УрысыбзэкIэ зэрадзэкIахэр 
 ихуащ «Пионер», «Дон» журнал-
хэм, «Поэты Балкарии», «Голубые 
ели» усэ тхылъхэм. 

1959 гъэм къыдэкIащ «Къаяда 
гюлле» («Цветы на скале») и япэ 
усэ тхылъыр, усакIуэ бзылъхугъэм 
и зэфIэкIыр наIуэ зыщIар. Абы 
гурыIуэгъуэ ищIащ куэдкIэ узы-
щыгугъ хъун усакIуэ хъарзынэ ли-
тературэм къызэрыхыхьар. 1961 
гъэм Зумакуловэр хагъэхьащ 
 СССР-м и ТхакIуэхэм я зэгухьэны-
гъэм. 1968 гъэм абы Литературэ 
курс нэхъыщхьэ Москва къыщиу-
хащ. И усэхэр куэду дунейм къы-
техьэу хуежьащ, ди къэралым 
щып сэу лъэпкъ зыбжанэм я бзэ-
хэмкIэ зэрадзэкI хъуащ. 1970 гъэм 
«Тау аяз» («Прохлада гор», 1967), 
«Чирахтан» («Светильник», 1969) и 
тхылъхэм папщIэ Танзиля къы-
хуагъэфэщащ Къэбэрдей-Балъ-
къэрым литературэмкIэ и Къэрал 
саугъэтыр. Абы и усыгъэм урысей 
литературэм нэрылъагъуу увыпIэ 
щхьэхуэ щеубыд. 

1977 гъэм РСФСР-м и Къэрал 
 саугъэтыр, Горький М. и цIэр зе-

Къэбэрдей-Балъкъэр  Республикэр  илъэси  100  щрикъум  ирихьэлIэу

Гъуазджэм  и  адыгэ  вагъуэ

 хъуащ. ИужькIэ къыхуагъэфэщащ 
Санкт-Петербург дэт академическэ 
филармонием и художественнэ 
уна фэщI IэнатIэр, нобэр къыздэс-
ми абы щолажьэ. 

Макъамэм теухуауэ дуней псом 
щекIуэкI Iуэхугъуэхэм и гуащIэу 
 хилъхьэмкIэ цIыхубэм я лъагъу-
ныгъэр къэзылэжьа, сыт хуэдэ 
 плIа нэпи хэIэтыкIауэ зи цIэр къы-
щра Iуэ, дамыгъэ лъапIэхэмрэ 
 щIы хьы цIэхэмрэ зыхуагъэфэща 
IэщIагъэлIщ Юрэ. Щапхъэу къэ б-
гъэлъагъуэмэ, «Хэкум и пащхьэм 
щиIэ фIыщIэхэм папщIэ» орденым 
и дамыгъиплIри зыхуагъэфэща 
 закъуэтIакъуэхэм ящыщщ Темыр-
къаныр. 

Урогушхуэ Юрэ лъэкIам, и гъа-
щIэ гъуэгум уриплъа иужькIэ, щIэ-
ныгъэрэ зэчийкIэ пхуэмыщIэн ду-
нейм темытуи къыпщохъу. 

Музыкэм щиIэ ехъулIэныгъэхэм 
къадэкIуэу, нэгъуэщI Iуэхугъуэ 
 куэ дымкIи Юрэ егъэлеяуэ цIыху 
 Iущщ, удихьэхыу, зи гугъу ищIым 
фIы дыдэу зэрыхищIыкIыр къа-
пщIэу Iэджэм тепсэлъыхьыфы-
нущ, езыр гушыIэрейщ, и щхьэкIи 
ауан зыхуэщIыжу, зыщыды хьэш-
хыжыфу апхуэдэщ. «Ауан зызы-
мыщIыжыф цIыхур, егъэлеяуэ зы-
хуэткIиижыр сфIэтхьэмыщкIэщ. 
Ахэр икIи шынагъуэщ. Къэзыухъу-
реихь дунейми езыми ехьэлIауэ 
 куууэ гупсысэфхэркъым. Зи ныкъу-
саныгъэхэм щымыдыхьэшхыжыф 
цIыхур ахьмакъщ», - жиIэгъащ абы 
зэгуэр. 

ИСТЭПАН Залинэ. 

Темыркъан Юрэ жэщ-махуэкIэ 
умыувыIэу утепсэлъыхьами, ху жы-
пIэн бгъуэтынущ, и гъащIэр апхуэ-
дизкIэ лэжьыгъэ купщIафIэ куэду 
зэхэлъщи, цIыху Iущщи, дуней псо 
утыкушхуэм лъэ быдэкIэ щыуващи. 
Апхуэдэу щыхъукIэ, абы и гуащIэр 
кIэщIу къыщыгъэлъэгъуа ди тхы-
гъэр ныкъуэ хъунущ, Юрэ хужаIа 
псалъэ гуапэхэм ящыщ зыбжанэ 
щIымыгъуамэ. 

Куэд зыхуэфащэ,
куэд къэзылэжь

Абы ущригъусэм и деж узыхуэ-
сакъыж зэпытщ - уощIэ ар зэ-
рыцIыху къабзэр, зэрыгумащIэр, 
фэры щIагъ лъэпкъ зэрыхэмылъыр. 
А фIагъхэр уэри къыбдилъагъун 

 хуейщ - арыншамэ, пщIэ къып-
хуищIынукъым, псэлъэгъуи къыб-
дэхъунукъым.

Сытым дежи согъэщIагъуэ абы 
хэлъ цIыхугъэмрэ бэшэчагъымрэ. 
Абы и гум темыхуэнур фэрыщIа-
гъымрэ щхьэхуещагъэм рэщ, ап-
хуэдэ гуэр къыбдилъэ гъуа къэ - и 
щIыб къызэрыпхуигъэзэ жынум 
шэч къытумыхьэ. Аращ абы и 
хьэлыр, къыдалъхуауэ, зэрысабий 
лъандэрэ зыхилъхьауэ. Ар  хуейщ 
апхуэдэ хьэл, цIыхугъэ уэри пхэ-
лъы ну. 

Зи гугъу сщIыр къэфцIыхуащ, 
 дауи, ар Темыркъан Юрэщ. 

СОКУРОВ Александр.

*   *   *
Темыркъан Юрэ деж сыще-

джащ сэ. ИгъащIэкIэ сщыгъуп-
щэнкъым ар къызэрысхуэупсар: 
«Зауэмрэ ма мырыгъэмрэ» опе-
рэр дзыхь къыс хуищIащ. Абы и 
 гулъытэ зэи сыщыщIакъым, аращ 
зи фIыщIэр дирижёр нэхъыщхьэ 
сызэрыхъуар - апхуэдэ Iэмал къы-
зитащ.

ГЕРГИЕВ Валерий.

*   *   *
 Америкэм сыкъызэрикIыжыххэу, 

пIалъэ къыхэзгъэкIакъым, Темыр-
къан Юрэ и репетицэм сыкIуащ, 
занщIэуи къызгурыIуащ сэ нэ-
гъуэщI дунейм сыкъызэрыщыху-
тар. Си гум щызу сыбэуащ абде-
жым. Сэ сынасыпыфIэщ абы ныб-
жьэгъу сызэрыхуэхъуам щхьэкIэ.

МАЦУЕВ Денис.

*   *   *
СэркIэ хьэкъщ симфоническэ 

эстрадэри, оперэри, балетри къэ-
зы гъэIурыщIэф, а псоми я купщIэр 
къэзытIэщIыф дирижёр Iэзэ ды - 
дэ хэм Темыркъан Юрэ зэращы-
щыр.

ГРИКУРОВ Эмиль.

Усэныр зи насып
зыхьэр, къыхуагъэфэщащ (1974 
гъэм къыдэкIа «Сокровенность» 
тхы лъым папщIэ). 1982 гъэм 
 КъБАССР-м и Совет Нэхъыщхьэм и 
Президиумым и унафэкIэ абы 
къыфIащащ «Къэбэрдей-Балъ-
къэр Республикэм и цIыхубэ уса-
кIуэ» цIэ  лъапIэр. ИлъэситI дэкIри, 
лъэпкъ щэнхабзэм и зыужьыны-
гъэм хуищI хэлъхьэныгъэм папщIэ 
Лъэпкъ зэныбжьэгъугъэм и ор-
деныр къратащ. 1994 гъэм ар 
Къэрэшей-Шэрджэс Республикэм 
и цIыхубэ усакIуэ хъуащ, а гъэ ды-
дэм Чу вашием и литературэ сау-
гъэтри къыхуагъэфэщащ. Зэман 
зэхуэмыдэхэм  Зумакуловэ Тан -
зиля и зэфIэкIыр къалъытащ 
 РСФСР-м и Совет  Нэхъыщхьэм и 
Прези диумым, Къэбэрдей-Балъ-
къэр  АССР-м, ВЛКСМ-м и ЦК-м, 
 РСФСР-м,  СССР-м и республикэ, 
хэ гъэгу зыбжанэм я фIыщIэ, щIыхь 
тхылъ хэмкIэ. 

1957 гъэм къыщыщIэдзауэ бзы-
лъ хугъэр жыджэру хэтщ ди рес-
публикэми къэралми я жылагъуэ 
лэжьыгъэм. Мызэ-мытIэу ар хахащ 
Налшык къалэ советым и депутату. 
УсакIуэр хэтащ СССР-м и ТхакIуэ-
хэм я зэгухьэныгъэм и ревизион - 
нэ  комиссэм, РСФСР-м и Тха-
кIуэхэм я зэгухьэныгъэм и прав-
ленэм,  КъБР-м и ТхакIуэхэм я 
зэгухьэ ныгъэм и Правленэм и 
 пре зидиу мым, ТхакIуэ зэгухьэны-
гъэхэм я дуней псо IуэхущIапIэм и 
исполкомым. 

Танзиля и усэ тхылъу 30-м щIигъу 
дунейм къытехьащ. Абыхэм 
ящыщщ «Тауланы жыры» («Песня 
гор», 1962), «Дым очага» (1965), 
«Радуга над домами» (1968), «Мол-
чание» (1972), «Сокровенность» 

(1974), «Весна в горах» (1982), «Тхы-
гъэ къыхэхахэр» тхылъитIу (1994), 
нэгъуэщIхэри. Зумакуловэм и гуа-
щIэм гулъытэ щыхуащIыр ди рес-
публикэм, къэралым и закъуэ-
къым, нэгъуэщI щIыпIэ куэдми абы 
и IэдакъэщIэкIхэр къыщащIэ. 
 Усыгъэр къызэригъэIурыщIам те-
пщIыхьу ар ябгъэдэбгъэувэ хъу -
нущ Гамзатов Расул, КIыщокъуэ 
Алим, Кулиев Къайсын сымэ. 

Танзиля и гуащIэр къыщежьэр, 
абы и къигъэхъуапIэр лъэпкъ ли-
рикэрщ, цIыхубэм къигъэщIа Iу-
щыгъэхэрщ. «Си дежкIэ лъэпкъ 
IуэрыIуатэр лъапIэ дыдэщ, зэры-
жаIэу, си анэм и быдзышэм щIы-
гъуу къыспкърыхьащи, си лэжьы-
гъэм абы мыхьэнэшхуэ щиIэщ», - 
жеIэ Танзиля. 

Зумакуловэр зи IэдакъэщIэкIхэр 
тхауэ дунейм къытехьа, газетхэм, 
журналхэм традза япэ балъкъэр 
усакIуэ бзылъхугъэщ. Абы ипэ кIэ 
псэуахэм яуса уэрэдхэр зы жьэм 
жьэдэкIым адрейм жьэ дыхьэу 
 къекIуэкIауэ аращ. Танзиля и «Гор-
ские поэтессы» усэм къыхощ ар 
зэригуныкъуэгъуэшхуэр, япэу ущы-
тыным жэуаплыныгъэу пы лъыр 
къызэрыгурыIуэри жеIэ. 

Замакуловэ Танзиля и гъащIэр 
къыгуэхыпIэ имыIэу епхащ къы зы-
хэкIа и лъэпкъым. Абы и гъусэу 
бзылъхугъэм ишэчащ гугъуехь 
куэд, къыщалъхуа щIыналъэм пэ-
IэщIэу илъэс 13-кIэ псэун хуей 
 хъуащ. 1957 гъэм и лъэпкъым и 
 гъусэу къигъэзэжа иужь, балъ-
къэрхэм гуапэу къахущыта Къыр-
гъыз щIыналъэм и цIыхухэм и усэ 
сатырхэмкIэ гуа пэу захуигъэзащ. 

КъызэрыгуэкI цIыхум и гъащIэр, 
дыкъэзыухъуреихь дунейр, цIыхур 

а дунейм зэрыхущытыр - ахэращ 
Танзиля и гуащIэм щигъэнэхъапэр. 
КъыкIэлъокIуэ езы цIыхухэм я зэху-
щытыкIэр, къыщалъхуа щIына-
лъэм, лъахэм хуаIэ лъагъуныгъэр 
къэгъэлъэгъуэныр. А гуры щIэхэм я 
зэхэлъыкIэр къитIэщIкIэ -рэ, езым и 
еплъыкIэ щхьэхуэм дыщегъэ-
гъуазэ, апхуэдэуи ахэр тхъумэн 
зэрыхуейм дыщIепIыкI. Лъагъу-
ныгъэм увыпIэ щхьэхуэ  хухех 
усакIуэ бзылъхугъэм икIи и щхьэр 
течауэ а гурыщIэ дахэм и  гугъу ещI. 

Лъэпкъым и гуфIэгъуэри и гузэ-
вэгъуэри, и ехъулIэныгъэри и 
гугъу ехьри къанэ щымыIэу дэ-
зыгуэш бзылъхугъэ усакIуэм и 
дежкIэ псом нэхърэ нэхъапэр 
къэзылъхуахэм, къызыхэкIам 
яхуэ пэжынырщ. Абы и усэхэр 
 гъащIэм и пэжыр къэзыгъэлъа-
гъуэ защIэщ, фIым ущагъэгугърэ 
 гугъапIэ дахэхэр къуату. 

БЛИЙ  Даянэ. 

2024 гъэм нэсыху Къэбэрдей-Балъкъэрым и 
мэзылъэрэ мэзкусэу хэщIыныгъэ зыгъуэта псори, 
къанэ щымыIэу, зэфIагъэувэжын хуейуэ щытщ. 

МЭЗХЪУМЭХЭМ къагуроIуэ а къалэныр илъэсищ 
 пIалъэм фIимышу къепхьэлIэным гугъуехь щхьэхуэ -
хэр зэрыпыщIар: зэфIэгъэувэжыным къыдэкIуэу, яIэ -
ри  хъумэн хуейщ. Мы бадзэуэгъуэ екIуэкIым лэжьа-
кIуэхэм я зэфIэкI псори ирахьэлIэ мафIэс къэмыгъэ-
хъуным. ИпэкIи и гугъу фхуэтщIауэ щытащ, «ЩIыуэпс» 
лъэпкъ проектым хиубыдэу, мэз IуэхущIапIэхэм ма-
фIэсым пэщIэт я службэхэр зыхуеину техникэхэмрэ 
Iэмэ псы мэхэмкIэ къызэрагъэпэщын папщIэ сом мел-
уан 34-рэ хухахауэ зэрыщытам. АбыкIэ къащэхуа 
 мафIэсым зэрыпэщIэт техникэрэ Iэмэпсымэ зэ-
мылIэужьыгъуэу 225-мкIэ гектар 1400-м тыншу кIэ-
лъоплъ.

Мэз зэрымытыж щIыпIэхэр хэсэжыным сом мелуани 
8,84-рэ хухахащ. 2021 гъэр икIыху хэкъузауэ кIэлъып-
лъынущ нэгъабэ мэзкусэу хасэжа гектари 100-м 
 щIи гъум. Гектар 1378-м агротехникэ лэжьыгъэхэр щы-
зэпагъэуркъым.

ШЭРЭДЖ  Дисэ.

Апхуэдэ фIэщыгъэм щIэту Да-
гъыстэным щекIуэкIащ Кавказ 
Ищхъэрэм цIыхубэ творчествэм-
кIэ и 9-нэ лъэпкъпсо фестиваль.

КАВКАЗЫМ ис лъэпкъхэр зэ-
къуэтыным, зэныбжьэгъуным теу-
хуауэ Мэхъэчкъалэ и админист-
рацэмрэ щэнхабзэмкIэ къалэ уп-
равленэмрэ я жэрдэмкIэ яубла 
Iуэхур я гуапэу даIыгъащ КИФЩI-м 
и адрей хэгъэгухэми. Къэбэрдей-
Балъкъэрым щыщу абы ирагъэб-
лэгъащ Ташлы-Тала къуажэм 
 ЩэнхабзэмкIэ и унэм и «Ийнар» 

БэлэрыгъыпIэ  яIэкъым

цIыхубэ уэрэджыIакIуэ ансамб -
лыр. Афэ джанэр я фащэу утыку 
къихьэу, макъ дахащэкIэ «Нарт» 
уэрэдыр зыгъэзэщIа цIыхухъу 
гупым псори хьэщыкъ ящIащ.  

- 90 гъэхэм къуажэ клубым и 
 агитбригадэм дыхэту ди япэ кон-
цертхэр щыттащ гъэмахуэ хъу-
пIэхэм, колхоз губгъуэхэм, зыгъэп-
сэхупIэхэм. Ауэрэ, зэман дэкIри, 
республикэ, район зэхыхьэхэм 

д рагъэблагъэ хъуащ, - игу къегъэ-
кIыж «Ийнар»-м и унафэщI, Къэ-
бэрдей-Балъкъэрым щэнхаб зэм кIэ 
щIыхь зиIэ и лэжьакIуэ Гу зиев 
ТIэхьир.

ЗэфIэкI зиIэ ансамблыр твор-
чествэм ехьэлIа проектхэм жы-
джэру хэтщ: 2012 гъэм щегъэжьауэ 
гу пыр долажьэ «Къайсын хуэтч 
лъэба къуищэ» псапащIэ фондым. 
КъимыдэкIэ, Мечиев  Кязимрэ 

 Кулиев Къайсынрэ я фэеплъу 
илъэс къэс ирагъэкIуэкI тхылъ-
еджэхэм, «Нарт джэгу» зэхьэ зэ-
хуэхэм ехъулIэныгъэ щаIэщ.

Япэхъун къэгъуэтыгъуейуэ, мы-
быхэм ягъэзащIэ лъэпкъхэм я 
тхыдэмрэ IуэрыIуатэмрэ зи лъаб-
жьэ уэрэдыжьхэр, иджырей эст-
радэ, гушыIэ уэрэдхэр, ауэ псом 
хуэмыдэу я напщIэм телъщ зыми 
хуамыгъадэ Отаров Омар и уэ рэд 
жыIэкIэ телъыджэм пызыщэфа 
щIэблэу къызэралъытэр.

ЖАНХЪУЭТ  Зузэ.

Лъэпкъым и узыншагъэр, и ехъулIэныгъэхэр, и къэ-
кIуэнур абы и щIалэ гъуалэм я деж щыболъагъу. Я 
зэфIэкIхэр бгъэ щIагъуэрэ гуапэуи укъагъэуIэбжьу! 
ДаIуощIэ,  допсалъэ, дигу дохьэри, лъэп къым папщIэ ди 
щхьэр доIэт! Нобэрей ди лIы хъужьыр физик ныб-
жьыщIэщ,  техникэ щIэныгъэхэм я кандидатщ. Мыр зэбэч 
Мурат Къармэхьэблэ къуажэм къыщыхъуащ, Москва 
щIэныгъэ щы зригъэгъуэтащ икIи абы  щолажьэ, къэ ху-
тэныгъэ  гугъухэр ирегъэкIуэкI. Унагъуэщ, щIалэрэ 
хъыджэбзрэ иIэщ.

зы семестрым ей фIэкIа 
къэзмыщтэну асы хьэту сигу 
къокI. Си гъусэм егъэщIа-
гъуэ: «Псори зэуэ къеIыпхмэ 
тыншкъэ?», - жи. «ЯпэкIэ 
 уплъащэ хъунукъым, мы            
зы семестрым  дыкъелын 
 хуейщ иджыри», - жызоIэ 
сэри. Абдеж си гум зыхи-
щIагъэнт сэ си тхылъ хэм 
 хурикъун семестрым фIэкIа 
сызэремыджэнур. Армэм 
сраджэ. Сысту дентти, еджа-
пIэм сыкъытрачу армэм 
сызэрыдашыр згъэщIэ-
гъуат, ауэ КъБКъУ-м сикIыу 
Москва еджапIэм сыща-
гъакIуэм зы илъэс къытез-
гъэзэжын хуей хъуа ти, сы-
зэреджэну зэманым къы-
щIигъуат - арат щхьэусы-
гъуэр. Армэм сыдокI, Бал-
тийскэ флотым сыхохуэ. 
ИлъэскIэ къулыкъур изо-
хьэкIри, МКъУ-м согъэзэж. 

Армэ нэужьым, еджэным 
хузиIэ щытыкIэм зихъуэжат 
- куэдкIэ нэхъ тынш хъуат.       
Си псэр гузэвэжыртэкъым. 
Еджэн щызгъэтауэ аратэ-
къым, уеблэмэ нэхъри щIэс-
къузат. ГъащIэм хузиIэ еп-
лъыкIэм зихъуэжати, еджэн 
Iуэхури абы къриубыдэрт. 
Армэм щыIам къыгурыIуэ-
ну си гугъэщ си гупсысэр - 
гъащIэр нэхъ плъытэу 
уохъу. 

Ещанэ курсым деж сту-
дентхэр кафедрэхэм трагуа-
шэ. Сэ «Геофизика» щIэны-
гъэр спэгъунэгъути, абы сы-
кIуащ. Ещанэ курсым сы-
щIэсу си щIакхъуэ Iыхьэр 
къыз лэжьыжу щIэздзащ, 
 хъумакIуэу, хьэлъэзехьэу, 
курьеру сылажьэурэ. Еп лIа-
нэ курсым сынэсри, си Iэ-
щIагъэм срилажьэ хъуащ - 
сырепетиторт. «Армыраи 
 хабзэр» - жыс Iэрт сигукIэ! 

Соджэ, солажьэ, 
зызогъэпсэху

Етхуанэ курсым сыще-
джэу, си япэ иту къэзыуха си 
ныбжьэгъу гуэрым и гугъу 
къысхуищIат езыр зы щы-
лажьэ «Физикотехникэ хэм-
рэ радиотехникэхэмкIэ уры-
сейпсо щIэныгъэ-къэхута-
кIуэ институт» федераль нэ 
къэрал IуэхущIапIэм. Абы 
щыгъуэ къэрал экза менхэр 
къыспэщылът, лэ жьыгъэ 
 IэнатIэ схуэхъунум апхуэдэу 
куууэ сегупсысыртэкъым. 
Ауэ, итIани, си дэфтэрхэр 
институтым езгъэхьащ. Тех-
никэ щIэныгъэхэм я доктор, 
профессор, УФ-м щIэны-
гъэхэмкIэ щIыхь зиIэ и лэ-
жьакIуэ Фатеев Вячеслав 
щIэныгъэлI ныбжьыщIэхэм 
я гуп къызэ ригъэпэщырт. 
Сэ ри абыхэм сахыхьащ. А 
зэманхэм  МКъУ-м и къэрал 
экзаменрэ сессиерэ къыс-
пэщылът. Ауэ сэ псом япэ 
нэгъуэщI зы Iуэху изогъэщ: 
ди еджапIэм Сочэ щиIэ 
 «Буревестник» пансиона-
тым зыгъэпсэхуа кIуэ си-
гъэкIуащ. 

Абы и ужькIэ къуажэм 
сыкIуэжри, тхьэмахуитIкIэ 
абыи гу щысхуащ. Си щхьэр 
къабзэу, щIэныгъэм сы-
хуэхьэзыру Москва згъэ-
зэжри, диплом лэжьыгъэм 
зеспщытащ. Институтми 
ставкэ ныкъуэкIэ сыщы-
лажьэрт. Диплом лэжьы-
гъэр пхызгъэкIа нэужь, абы 
сыувыпауэ, илъэс ебланэ 
мэхъу сызэрыщылажьэрэ. 
Аспирантурэми сыщIэ тIыс-
хьэжри, ари 2019 гъэм къэ-
зухащ. Си кандидат лэжьы-
гъэри 2020 гъэм мэкъуауэ-
гъуэм и 30-м пхызгъэкIри, 
техникэ щIэныгъэхэм я кан-
дидат сыхъуащ. 

Сэ сфIэгъэщIэгъуэнхэм, 
зджыхэм, сызэлэжьхэм 
ятеу хуауэ… Девгъэгуп сы-
сыт, цIыхур здэщыIэ щIы-
пIэр къэхутэнымкIэ къэу-
нэхуа  Iэмалхэм. Спутникхэр 
къе жьа нэужь, хэщIапIэр 
къэп хутэныр тынш хъуащ, 
 ГЛОНАСС, GPS, нэгъуэщI 
системэхэри къэунэхури. 
ЖыпкIэ къетхьэкI теле-
фонхэм хэщIыхьа спутник 
сигналым Iэмал къыдет 
хэщIапIэр къэтхутэну. Зы 
щIыпIэм уикIыу нэгъуэщI 
щIыпIэ укIуэнуми, гъуэгур 
пхутреухуэ. Мы Iэмалхэр 
къэгъэсэбэпыгъуэм нэса 
нэужь тынш хъу щхьэкIэ, ар 
зэхэбгъэувэным, тебухуэ-
ным щIэныгъэшхуэ хэлъщ. 
Мис ахэр додж, къыпыдо щэ, 
догъэкIуатэ. СыздэщыIэ 
 къудамэм щолэжь хэщIа-
пIэм и картэ зэхигъэувэ-
нымрэ ар навигацэм пы-
щIэжынымкIэ Iэмалхэм. Ва-
гъуэхэм уакIэлъыплъурэ, 
ЩIым и гравитацэ губгъуэр 
къызэрапщ Iэмэпсымэ 
тщIащ сэ сызыхэт гупым. 

Си къэхутэныгъэхэм я 
 лъабжьэщ геодезие (грави-
метрие) щIэныгъэмрэ аст-
рономиемрэ. Абыхэм ятеу-
хуауэ конференцхэм сы-
хэтын сфIэфIщ. Яхэслъ-
хьэн рэ къахэсхынрэ щыIэщ. 
ЩIэныгъэми хызогъахъуэ, 
зи гупсысэ сфIэгъэщIэгъуэн 
куэди зызогъэцIыху. 

Жэуаплыныгъэ

Еджэнымрэ лэжьэнымрэ 
къалэн къыпщащIыр зэщхь-
къым. Ущеджэм деж щIэ-
ныгъэ зэбгъэгъуэтынырщ 
къалэн нэхъыщхьэ дыдэу 
уиIэр, уи зэманым нэхъ 
 ухуитщ. Лэжьыгъэр нэ-
гъуэщIщ: IэнатIэм къалэн 
куэд ущи Iэщ, лэжьэгъухэри 
бгъэщIэхъу мыхъуну къып-
щогугъ. МыдэкIи - уна гъуэщ, 
бынщ, лъапсэщ. Сэ, пса-
лъэм пап щIэ, мис апхуэдэ 
къалэнхэм сыкъаутIып-
щыркъым, си рес публикэм 
къэзгъэзэжыну. ЩIэны -
гъэлI ныбжьы щIэхэм ират 
зэ ры дэIэпы къур къэз гъэ-
сэбэп ри, Подмосковье фэ-
тэр къы щыс щэхуащ, инсти-
тутым Iэ щы тездзащ илъэ-
сипщI зи пIалъэ зэгу ры-
Iуэныгъэм. Ауэ щыхъукIи, си 
гум илъщ си щIыналъэр, си 
къуажэр, си лъапсэр. Лэ-
жьыгъэм сыкъыщыдэхуэ -
хэм си гъуэгу занщIэр 
 къуажэрщ. Къапщ тэмэ, жэ-
уап щIэсхьхэрщ си насып 
 хъужри: си уна гъуэр, си лэ-
жьыгъэр.

ГУГЪУЭТ  Заремэ. 

Зы илъэсым газетыр 156-рэ къыдокI.

Прохладнэдэсхэр 
етIуанэ дивизионым 

хуопабгъэ

Налшык дэт «Синдика» хьэщIэщым «Гъунэгъум 
и бзэмкIэ уэрэдхэмрэ усэхэмрэ» зэпеуэм щыте-
кIуахэм я саугъэтхэмрэ щытхъу тхылъхэмрэ щраты-
жащ. 

«СИ ЖАГЪУЭ зэрыхъущи, си щхьэкIэ ди зэIу-
щIэм сын рихьэлIэфакъым, - закъыхуигъэзащ текIуа-
хэм видео IэмалкIэ Къанокъуэ Арсен. - ИтIани, ды-
зэрызэпэIэщIэм щхьэкIэ къэмынэу, фэ къывбгъэдэкI 
гухэхъуэгъуэр си дежи къос». 

Фигу къэдгъэкIыжынщи, Урысейм и махуэм ири-
хьэлIэу сенаторым иригъэкIуэкIауэ щытащ уэрэд жы-
Iэнымрэ усэ къеджэнымкIэ зэхьэзэхуэ. Абы къызэщIиу-
быдар КъБР-м и закъуэкъым, атIэ гъунэгъу республи-
кэхэм ящыщ уэрэджыIакIуэхэри артистхэри, щэнха-
бзэм епха IэщIагъэ зимыIэ сабийхэри балигъхэри  
къыдигъэцIыхуащ. Зэпеуэм хэтахэм я фIыгъэкIэ осе-
тинхэм - адыгэбзэкIэ, адыгэхэм - балъкъэрыбзэкIэ, 
шэшэныбзэкIэ, балъкъэрхэм - адыгэбзэкIэ ягъэза-
щIэ усэхэмрэ уэрэдхэмрэ дедэIуэну Iэмал дгъуэ-
тащ. ЦIыхупсэм анэдэлъхубзэр зэрыпэгъунэгъурщ и 
лъаб жьэр зэхьэзэхуэр щекIуэкIа махуэхэм къэунэхуа 
зэкъуэ шыныгъэмрэ зэгурыIуэныгъэмрэ. 

 ЧЭРИМ  Марианнэ. 

Налшык къалэ дэт 
Лъэпкъ музейм сурэтыщI 
ныбжьы щIэхэм я гъэ лъэ-
гъуэ ны гъэ гъэщIэ гъуэн 
икIи щIэщыгъуэ къыщы-
зэIуахащ. Нэр ягъэгу-
фIэ, псэр дахьэх музейм 
и блынхэм фIэдза сурэт 
щхъуэкIэплъыкIэхэм. 

ЦIЫХУР гъащIэм зыщри-
хьэлIэ дахагъэхэм ящыщ 
зы яIэщIэмыкIами ярейщ. 
Къалэ уэрамхэм «зы-
щаплъыхьащ», щIыуэпсым 
и дэтхэнэ плIанэпэми 
 «къуэплъащ», къэкIы-
гъэхэм я дахагъэри, псэущ-
хьэхэм я теплъэ гъэщIэ-
гъуэнри ди деж нэIурыт 
дыдэу къахьэсащ. 

Гъуазджэм дихьэххэу, абы 
хуеджахэу Хъаний Маринэ 
(«Аслъэн», «ПщIы хьэпIэ», 
«Гъэмахуэ», н.), Куэт Иринэ 
(«Кавказ. Дыгъэ къыкъуэ-
кIыгъуэу», «Шэджэм псы-
къелъэхэр», н.), Къэнэмэт 
Лейлэ («Дыгъэ къухьэ-
гъуэм», «Iуащхьэмахуэ», 
«Жэщ уафэ», н.), Дзэгъащ-
тэ Беллэ («Дыгъэпс махуэр 
жыг хадэм», н.) сымэ я Iэ-
дакъэщIэкIхэр утыку къра-
хьэнымкIэ щIэгъэ къуэн 
 хъуар «Blammo» IуэхущIа-
пIэращ. Махуэшхуэхэр, 
еджа пIэр къэзыуххэм я 
пшыхьхэр, псапэ зыпылъ 
Iуэхухэр къызэзыгъэпэщ Iэ-
натIэм зэхиша мы зэIущIэм-
кIэ я мурадщ сурэтыщIхэм 
я IэдакъэщIэкIхэр цIыху-
хэм яригъэлъагъуну, аук-
цион кIэ ящэу лэжьы-
гъэхэм  къыщIэкIа ахъшэр 
«Blammo»-м къызэригъэ-
пэщ «Голос. Дети» телеви-
зионнэ проектым трагъэ кIуэ-
дэну мылъкум халъ хьэну.

Гъэлъэгъуэныгъэр къы-
щы зэIуах зэIущIэм къы-
щыпсэлъащ КъБР-м щэн-
хабзэмкIэ и министрым и 
къуэдзэ Карчаевэ Аминэ, 
КъБР-м и СурэтыщIхэм я 
зэгухьэныгъэм и правле-
нэм и унафэщI Темыркъан 
Геннадий, Лъэпкъ музейм 
и унафэщI Накуэ Феликс, 
Урысейм, Къэбэрдей-Балъ-
къэрым я СурэтыщIхэм я 
зэгухьэныгъэм хэт Дзэгъэл  
Iэуес сымэ. Абыхэм псо-
ми зыжьэу жаIащ щIалэ-
гъуалэм гъуэгу етын зэ-
рыхуейр, нэхъыжьхэм ейм  
къыщхьэщыкIыу абы хэм 
нэгъуэщI Iуэху бгъэдыхьэкIэ 

Адыгэ Республикэм и цIыхубэ 
усакIуэ, Урысей Федерацэми Ады-
гейми щэнхабзэмкIэ щIыхь зиIэ 
я лэжьакIуэ, зэдзэкIакIуэ, тхыдэ 
щIэныгъэлI, профессор цIэрыIуэ 
Бэрэтэрэ Хьэмид Ехья и къуэр псэу-
жатэмэ, бадзэуэгъуэм и 9-м илъэс 
90 ирикъунут.

БЭРЭТЭР Хьэмид Адыгэ Республи-
кэм хыхьэ Теучэж районым и Къэза-
нокъуей къуажэм 1931 гъэм къыщалъ-
хуащ. Курыт еджапIэр дыжьын ме-
далкIэ къэзыуха щIалэр щеджащ 
МГУ-м журналистикэмкIэ и факу-
льтетымрэ и аспирантурэмрэ. 1969 
гъэм тхыдэ щIэныгъэхэм я кандидат 
лэжьыгъэр пхигъэкIащ.  Луначарский 
Андрей и цIэр зезыхьэ, Театр гъуаз-
джэмкIэ Урысей къэрал институтым 
(ГИТИС) и адыгэ сту дием щIэсхэр 
1958 - 1960 гъэхэм иригъэджащ. 
ИужькIэ ар щылэжьащ «Социалис-
тическэ Адыгей», «Адыгейская прав-
да», «Советская Кубань» газетхэм. 
РСФСР-м и ТхакIуэхэм я зэгухьэны-
гъэм 1962 гъэм хыхьащ икIи Красно-
дар крайм абы щиIэ и къудамэм и 
 пра в ленэм щылэжьащ литературэмкIэ 
чэнджэщэгъуу. Ар Кубань мэкъумэш 
къэрал институтым жылагъуэ щIэны-
гъэхэмкIэ и кафедрэм и егъэджакIуэ 
нэхъыжьу, доценту щытащ. 1985 гъэм 
Адыгей къэрал университетым и до-

Махуэку кIуам «Спартак-Налшыкым» 
Нартсанэ (Кисловодск) зэныбжьэгъу-
гъэ зэIущIэ щыдригъэкIуэкIын хуеящ 
Песчанокопскэм и «Чайка»-м. Арщхьэ-
кIэ джэгур щыIакъым.

ЩХЬЭУСЫГЪУЭР налшыкдэсхэм я 
хьэрхуэрэгъухэм щIэщхъу къазэрылъы-
къуэкIарщ: Мэзкуу щекIуэкIа Урысей Фут-
бол Зэгухьэныгъэм и Къэзыпщытэ-дис-
циплинар комитетым и зэIущIэм унафэ 
къыщащтащ Песчанокопскэм и «Чай-
ка»-р япэ дивизионым къыхагъэкIыу 
етIуа нэм къызэрырагъэкIуэтэхымкIэ. 
Щхьэу сыгъуэр илъэситI ипэкIэ,  2018 - 
2019 гъэхэм я зэхьэзэхуэр щекIуэкIым, 

Нэзрэн и «Ангушт»-мрэ Мейкъуапэ и 
«Дружба»-мрэ джэгум щIидзэным и пэ 
къихуэу кърикIуэнумкIэ зэрызэгурыIу-
ар къы зэ рыщIагъэщарщ. Къищынэмы-
щIауэ, апхуэдэ дыдэу щащIащ Урысейм 
и кубокыр къэхьыным ехьэлIа зэпеуэм 
ипкъ иткIэ «Армавир»-м щыIущIами. Да-
уи, а псоми «Чайка»-м ахъшэ щIитащ 
икIи и текIуэныгъэкIэ иухащ.

Iуэху мыщхьэпэхэр а гъэ дыдэм къы-
щIагъэщащ икIи нобэр къыздэсым зэха-
гъэ кIащ. Апхуэдэ бэлыхь хэхуа «Чай-
ка»-м, дауи, зэныбжьэгъугъэ зэIущIэ 
иригъэкIуэкIыну гукъыдэж иIэжакъым.

КЪАН  Темыр.

Ипщэ, Кавказ Ищхъэ рэ 
федеральнэ щIыналъэхэм 
футболымкIэ я чемпио-
нат йокIуэкI. Мы гъэм 
Къэбэрдей-Балъкъэ рым 
и щIыхьыр абы щехъумэ 
нэгъабэ ди республикэм 
щытекIуа Прохладнэ и 
«Энергетик»-м.

ИЛЪЭС тIощIрэ еханэ 
хъуауэ ирагъэкIуэкI мы 
зэхьэзэхуэр и зы Iыхьэщ 
Урысей Федерацэм футбо-
лымкIэ и ещанэ дивизио-
ным къыщызэрагъэпэщ 
зэ пеуэм. Абы щытекIуэм 
Iэмал егъуэт гъэ къа-
кIуэ етIуанэ дивизионым 
дэкIуэтеину. 

Ипщэ, Кавказ Ищхъэрэ 
федеральнэ щIыналъэхэм 
футболымкIэ я чемпио-
натым накъыгъэм и 15-м 
щIидзащ. Япэ джэгу гъуэм 
ди щIалэхэр щаIущIэн 
 хуеят Нэзрэн и «Ангушт»-м,  
арщхьэкIэ прохладнэдэс-
хэм зэхьэзэхуэщIэм зы-
хуагъэхьэзырыну зэ рыху-
нэмысам къыхэкIыу ба-
дзэуэгъуэм и 22-м ягъэIэп-
хъуащ. 

Накъыгъэм и 26-м 
«Энер гетик»-м Прохладнэ 
къыщригъэблэгъащ Кас-
пийск и «УОР-Дагестан» ко-
мандэр. Ди щIалэхэр абы 

гъэщIэгъуэнхэр зэраIэр, 
дэтхэнэми и гуащIэм гу-
лъытэ къызэрилэжьыр, 
утыкушхуэ зэрихьэфын зэ-
чий зэрабгъэдэлъыр. 

Зи лэжьыгъэхэр утыку 
къизыхьа сурэтыщIхэмрэ 
музейм и хьэщIэхэмрэ 
я гукъыдэжыр къаIэтащ  
КъБКъУ-м къафэмкIэ и 
«Каллисто» театрымрэ 
(уна фэщIыр Романихинхэ 
Романрэ Иринэрэщ)  Нэгъуд 
Борис и цIэр зезыхьэ цен-
трым и «Къэбэрдей»  
 къэфакIуэ ансамблымрэ 
(унафэщIыр Нэгъуд Ро-
манщ) хэтхэм. Абыхэм 
ягъэзэщIа къафэхэм ди-
хьэхыу еплъа иужь, су-

рэтыщIхэр утыкум къра-
шэри, къызэхуэсахэм ира-
гъэ цIыхуащ. Дэри ди щIэ-
джыкIакIуэхэр абыхэм я 
гъащIэ гъуэгуанэм кIэщIу 
фридгъэплъэнщ. 

Хъаний Маринэ  1977 гъэм  
Налшык къалэ къыщалъ-
хуащ. Сурэт щIыным езыр-
езыру зыхуигъэсэжащ,  
 къалэм и теплъэр къэгъэ-
лъэ гъуэным, графикэм,  
хьэкIэкхъуэкIэхэм я  сурэт 
щIыным дехьэх. 2008 
гъэм къыщыщIэдзауэ су-
рэ тыщI хэм я «Тушино» 
 зэгухьэныгъэм (Москва) 
хэтщ. Иджыпсту Дзэгъэл 
Iэуес живописымкIэ и сту-
дием зыщегъасэ. «Си гъэ-

сакIуэм и фIыгъэкIэ си Iэ-
дакъэщIэкIхэр къалъытэ 
хъуащ, сыдэзыхьэхыу щыта 
IэщIагъэр иджы си Iуэху нэ-
хъыщхьэщ», - жеIэ Маринэ. 

Куэт Иринэ 1998 гъэм 
Налшык къалэ къыщалъ-
хуащ. Щытхэр реализм 
жып хъэрщ, къигъэлъэ-
гъуэну нэхъ фIэфIыр щIы-
уэпсым и дахагъэхэрщ. 2007 
- 2014 гъэхэм ар щеджащ 
Гъуаз джэхэмкIэ сабий школ 
 №1-м. 2014 - 2018 гъэхэм 
Щэнхабзэм рэ гъуаз джэ-
хэмкIэ колледжым и «Ди-
зайн» къудамэм щеджащ, 
диплом плъыжькIэ ар 
 къиухащ. Иджыпсту Иринэ 
щIэсщ Кубань къэрал уни-
верситетым (Краснодар 
къалэ) и художественно-
гра фикэ фа культетым. 2018 
- 2019 гъэ еджэгъуэ хэм ар 
Налшык къалэ дэт курыт 
еджапIэ №6-м щы лэжьащ. 
Иринэ и хъуэп са пIэщ езым 
и студие Налшык къы щы-
зэIуихыну, сабийхэр игъэ-
сэну.

Къэнэмэт Лейлэ 1970 
гъэм къалъхуащ. Къэрэ-
шей-Шэрджэс Республи-
кэм и къэрал педагогикэ 
университетым и художест-
венно-графикэ факуль-
тетыр къиухащ. КъБР-м и 
Музыкэ театрым сурэтыщI 
декоратору щолажьэ. И 
щхьэ закъуэ гъэлъэгъуэ-
ныгъэу плIы иIащ, абы-
хэм ящыщу зыр Тыркум и 
Истамбыл къалэм. Зэман 
дызыхуэкIуэм и мурадщ 
 гъуазджэхэмкIэ сабий сту-
дие къызэIуихыну.

Дзэгъащтэ Беллэ 1989 
гъэм Тэрч къалэм къы-
щалъхуащ. Зэрысабий 
 лъан дэрэ сурэт щIыныр зы-
хилъхьэ щыIэкъым. Ап х уэ-
дэу щытми, школыр  къиуха 
иужькIэ ар щIэтIысхьащ 
 КъБКъУ-м и экономикэ фа-
культетым. IэщIагъэ зри-
гъэгъуэтам фIыуэ хэзагъэу 
ирилэжьащ, арщхьэкIэ и 
псэр зыхуеIэр аратэкъым. 
СурэтыщI Iэмэпсымэхэр 
2020 гъэм и фокIадэ мазэм 
къищтащ икIи къыгурыIуащ 
ищIэну зыхуейр къызэри-
гъуэтар. ЩIыуэпсым  кърит 
гурыщIэхэр тхылъымпIэ м 
е чэтэным зэрыни хьэсым 
 щогуфIыкI. Иджыпс ту  Ахъ-
мэт Лиуан и деж гъуаз джэм 
и щэхухэм зы щы хуегъасэ, 
сурэтыщIу ущы тыныр на-
сыпышхуэуи къелъытэ.

Псалъэ щратым сурэ-
тыщIхэм фIыщIэ хуащIащ 
къызэхуэса псоми, я къа-
ру емыблэжу лэжьэным-
кIэ я гуащIэр абыхэм 
 къазэрыщыхъум куэд дыдэ 
зэрелъытари къыхагъэ-
щащ. 

P.S. Гъэлъэгъуэныгъэр 
бадзэуэгъуэм и 17 пщIондэ 
щыIэнущ, лэжьыгъэхэр ща-
щэну аукционыр бадзэуэ-
гъуэм и 13-м сыхьэт 15-м 
щIидзэу екIуэкIынущ.  

 ИСТЭПАН Залинэ.
Сурэтхэр КЪАРЕЙ Элинэ 

трихащ. 

цент, иужькIэ и профессор хъуащ. 
- Си гъащIэм увыпIэфI щызыубыда 

цIыхухэм ящыщщ щIэныгъэшхуэ зыб-
гъэдэлъа, усакIуэ Iэзэ Бэрэтэр Хьэ-
мид, - щитхащ ШащIэ Къазбэч и гу-
къэкIыжхэм. - Адыгэбзэ дахэ, къулей 
Iурылът Хьэмид. Куэд ирогушхуэ ар 
егъэджакIуэ нэсу ягу къызэринэжам. 
Сэри абыхэм сащыщщ. 

Бэрэтэр Хьэмид адыгэ усы-

гъэм хэлъхьэныгъэшхуэ хуищIащ. 
Абы и Iэдакъэ къыщIэкIа усэхэмрэ 
поэмэхэмрэ адыгэ литературэр ягъэ-
бэтащ. Ахэр щызэхуэхьэса тхылъ  20-м 
щIигъу адыгэбзэкIи урысыбзэкIи къы-
дигъэкIащ. Апхуэдэхэщ «Нэхулъэ» 
(1950), «Рассвет» (1957), «Гъатхэпэ 
псалъэ» (1960), «МахуэщIэ» (1969), 
«Дыгъэ нэбзий» (1964), «Жылэм и 
тхыдэ» (1974), «Гъунапкъэ жыжьэхэр» 
(1981), «Iыхьэ мыгуэш» (1983), «Всё 
для  тебя» (1991), «Бжьыхьэ пщIащэ»  
(1993), «Дыгъэпс лъагъуэ» (1994), нэ-
гъуэщIхэри. КъищынэмыщIауэ, Бэ-
рэтэр Хьэмидрэ урыс тхакIуэ Резников 
Павелрэ усэбзэкIэ зэдатха «Дочери 
аула» очеркыр 1964 гъэм Мейкъуапэ 
къыщыдэкIащ. Бэрэтэрым адыгеибзэ-
кIэ зэридзэкIащ Руставели Шота и 
«Витязь в тигровой шкуре» поэмэр, 
Гимерэ Анхель и «Человек и волк» 
пьесэр, Островский Александр и пьесэ 
зыбжанэ. Иужьрейхэм къытращIыкIа 
спек таклхэр Адыгэ къэрал драмэ 
теат рым щагъэуващ. Абы адыгэбзэм 
и кIахэ диалектым иригъэзэгъащ Хе-
тагуров Коста, Чуковский Корней, Ку-
лиев Къайсын, КIыщокъуэ Алим, Хох-
лов Сергей сымэ я усэхэр. КъыжыIап-
хъэщ Хьэмид и усэхэм ящыщ куэдым 
адыгэ ком по зиторхэм макъамэ щIа-
лъхьауэ уэрэджыIакIуэхэм зэрагъэза-
щIэри. 

ТЕКIУЖЬ  Заретэ.

Адыгэ литературэр зыгъэбея

«Чайка»-р  ирагъэкIуэтэх

куэдкIэ ефIэкIащ икIи 
бжыгъэшхуэкIэ,  3:0-у, ха-
гъэщIащ. Топхэр я хьэр-
хуэрэгъухэм худагъэкIащ 
Урыс Аслъэн,  Къурмэн 
Аскэр, Дудин Роман 
сымэ. 

КъыкIэлъыкIуэу ира-
гъэкIуэкIа джэгугъуитху-
ми зэгуэрым етIуанэ 
ди визионым щыджэ-
гуа, Прохладнэ и «Кав-
казкабель»-м и капита-
ну щытауэ иджы «Энер-
гетик»-м и тренер 
нэ хъыщхьэ Волков Алек-
сандр и гъэсэнхэр щы-
текIуащ икIи нобэкIэ тур-
нир таблицэм бжьыпэр 
щыдагуэш апхуэдэ дыдэ 

ехъулIэныгъэхэр зиIэ Нэз-
рэн и «Ангушт»-м. 

Ф ы щ ы д г ъ э г ъу э з э н щ 
зэIущIэхэм къарикIуа бжы-
гъэхэмрэ прохладнэдэсхэм 
ящыщу къыхэжаныкIахэм-
рэ.

Мэкъуауэгъуэм и 1-м: 
«Динамо-Дагестан» (Мэ-
хъэчкъалэ) - «Энергетик» - 
0:2 (Иуан Азрэт - 2).

Мэкъуауэгъуэм и 9-м: 
«Энергетик» - «Уралан» 
(Элиста) - 3:1 (Иуан Азрэт - 
2, Урыс Аслъэн).

Мэкъуауэгъуэм и 15-м: 
«Энергетик» - «Волгарь-
М»  (Астрахань) - 2:0 (Бажэ 
Амир, Иуан Азрэт). 

Мэкъуауэгъуэм и  23-м: 
«Дербент» (Дербент) - 
«Энергетик» - 1:3 (Апажэ 
Ислъам, Дудин Роман, 
Урыс Аслъэн).

Бадзэуэгъуэм и 4-м: 
«Волгарь-М» (Астрахань) 
- «Энергетик» - 1:3 (Къуэ-
дзокъуэ Мухьэмэд, Бажэ 
Амир, Иуан Азрэт). 

Гъуащхьауэхэм я зэпе-
уэм бжьыпэр щиIыгъщ 
Ипщэ, Кавказ Ищхъэрэ 
фе деральнэ щIыналъэхэм 
футболымкIэ я чемпио-
натым хэнейрэ къыщыхэ-
жаныкIа Иуан Азрэт. Абы 
топ тIурытIкIэ къыкIэроху 
«Ангушт»-м щыджэгухэу 
Алиев Бэчхъанрэ Ахкиль-
гов Залымхъанрэ, Дон Iус 
Ростов и «Нахичевань»-м 
и пашэ Богданов Роман. 
Урыс Аслъэн топищ ди-
гъэкIащ.

КъыкIэлъыкIуэ джэгу-
гъуэр  «Энергетик»-м и ста-
дионым щригъэкIуэкIы-
нущ. Абы къригъэблэгъэ-
нущ Аст рахань и «Вол-
гарь-Ю» командэр.

ЖЫЛАСЭ  Замир.

Нэр ягъэгуфIэрэ 
псэр дахьэхыу

Бзэхэм  зэпащIэ

Аруан къуажэм псы къы-
щIэшыпIэу 5 дэт пэтми, 
къуа жапщэ хьэблэм дэс-
хэм псы зэфэнур яху-
рикъур къым. Еханэ убруу-
пIэм елэжьын хуей щы-
хъум, къуажэ уна фэщIхэр 
щIэлъэIуащ ар къэ ралым 
хухиха  программэм хагъэ-
хьэну. 2015 гъэ лъандэрэ 
зы пэплъа Iуэхур иджыбла-
гъэ яублащ.

«ПСЫ къабзэ» проектым 
хиубыда ухуэныгъэм  те-
кIуэдэну сом мелуан   12-р  
къэрал бюджетым къы-
хагъэ кIащ, бадзэуэгъуэм  и 
кIэм ирихьэлIэу лэ жьы гъэр 
зэфIагъэкIынущ. Мы  зэ-
маным псы къы щIэ шыпIэр 
зыхуэза щIы пIэр метри 
 130-м щIи гъукIэ яубрууащ, 
ар 180-рэ пщалъэм нагъэ-
сынущ.

Къы щIэшыпIэщIэр яух мэ, 
къуа жэдэсхэм псы зэ фэ нкIи 
зэрыIэбэнкIи тхьэу сыхафэ 
яIэжынкъым, къуажапщи 
къуажэкIи тэмэ му къызэ-
гъэпэща хъунущ. 

Прохладнэ къалэм и 
хьэб лэхэр ирагъэфIакIуэ. 

«Военгородок»-р абыхэм 
ящыщ зыщ. Абы дэт фэтэр 
куэд хъу унэхэм я бжэIупэхэр 
ас фальткIэ къращIыкIри, 
бордюрхэмкIэ къащIыхьы-
жащ. 

Унэм и щIыхьэпIэ къэс те-
тIысхьэпIэхэр щагъэуващ,  
удз гъэкIыпIэхэр, сабий  
уты ку хэр  зыхуей хуагъэ-
защ. Зи  хъуреягъыр къа-
гъэ нэхуа пщIантIэхэм пщы-
хьэщхьэкIэрэ цIыхухэм хуиту 
къыщакIухь хъуащ. 

Апхуэдэ лэжьыгъэхэр 
мы  махуэхэм щызэфIагъэ-
кIащ «Ремзаводым и уэх» , 
«Дружба» хьэблэхэми. 
«Псэ у пIэмрэ къалэ кIуэ-
цIымрэ» лъэпкъ проектым 
хиубыда нэгъуэщI щIыпIэхэ-
ми лэжьыгъэм щыпащэ.

ШЭРЭДЖ  Дисэ.

ПсыкIэ
ирагъэкъу

Ди  щIыналъэхэм

ЗэIузэпэщ 
ящI

Гъэлъэгъуэныгъэхэр

Накуэ Феликс, Карчаевэ Аминэ, Темыркъан 
Геннадий, Дзэгъэл Iэуес сымэ.

СурэтыщIхэу Куэт Иринэ, Хъаний Маринэ, 
Къэнэмэт Лейлэ сымэ. 

Зэпеуэхэр


